
5 Gorffennaf - 
Noson Lawen yng Ngarth Olwg 

6 Gorffennaf - 
Gig Ieunectid yng Nghlwb y Bont 

7 Gorffennaf - Parti Ponty 
ym Mharc Ynysangharad 

8 Gorffennaf - 
Rhagor o Barti yn y Parc 

01443 226386 

Tomos yn yr 
Arwerthiant 
Booie  Sall  brynodd  y 
llun  o  Tomos  y  Tanc 
yn arwerthiant Cinio a 
Dawns  yr  Eisteddfod 
C a e r d y d d   y m 
Mhentyrch.  Prynodd 
Booie  y  llun  ar  gyfer 
ei  fab,  Rohan,  sy'n 
hoff o Thomas y Tanc. 
Yn  y  llun  hefyd  mae 
Peter  Lawson  yr 
arlunydd  a  Huw 
Roberts. 

Yr emyn­dôn 
‘Cwm Rhondda’ 

yn 100 
Elen i  mae’n  gan  mlynedd  er s 
cyfan soddi ’r   Emyn ­dôn   ‘Cwm 
Rhondda’  a  threfnwyd  nifer   o 
ddigwyddiadau  yn  yr  ardal  i  ddathlu’r 
achlysur. 
Cyfansoddwyd  y  dôn  yn  wreiddiol 

gan John Hughes ar gyfer cystadleuaeth 
i  ddathlu  agor  organ  newydd  yng 
nghapel  y  Rhondda,  Trehopcyn  yn 
1907.  Enw  gwreiddiol  yr  emyn­dôn 
oedd  ‘Rhondda’  ond  oherwydd bod  tôn 
arall o’r un enw fe’i newidiwyd i ‘Cwm 
Rhondda’. Yn fuan daeth yn boblogaidd 
fel  emyn­dôn  yng  Nghymru  ac  wrth 
gael  ei  fabwysiadu  fel  anthem 
answyddogol  Cymru mae  wedi  dod  yn 
adnabyddus ar draws y byd. 
Ganwyd  John Hughes  yn Nowlais  yn 

1873  ond  symudodd  ei  deulu  i  ardal 
Tonteg  oherwydd  bod  ei  dad  yn 
gweithio  mewn  pwll  glo  yn  y  Beddau. 
Aeth  John  Hughes  i  weithio    fel  clerc 
yng  ngwaith  glo’r  Great  Western, 
Trehopcyn.  Bu  farw  yn  1932  yn  58 
mlwydd oed. 
Ymhlith  y  dathliadau  mae  Cymanfa 

ganu  i  blant  ardal  Pontypridd  yng 
Nghapel  Rhondda,  Trehopcyn,  ar  29 
Mehefin.  Nos  Iau,  5  Gorffennaf  bydd 
cyngerdd  yng  Nghapel  Salem,  Tonteg, 
capel  John  Hughes,  gyda  Chantorion 
Creigiau.  Ac  ar  ddydd  Gwener,  6 
Gorffennaf  bydd Cymanfa  i  blant  ardal 

Llwyddiant 
yn Sir Gâr 

Rosie Moore, Ysgol Maesybryn, 
Llanilltud Faerdref, yn ail ar y 
Llefaru Unigol Bl 5 a 6 (D). 

Llongyfarchiadau  arbennig  i Adran Bro 
Taf  ar  eu  llwyddiant  yn  Eisteddfod  yr 
Urdd, Caerfyrddin. Dyma’r tro cyntaf i’r 
Adran  gystadlu  gan  fynd  trwy’r 
rhagbrofion mewn  chwe  chystadleuaeth 
a c   enn i l l   dwy  gys t ad l euaeth . 
Llongyfarchiadau hefyd i bawb arall o’r 
ardal  a  fu’n  llwyddiannus.  Mae’r 
canlyniadau ar dudalen 3. 

Parti 
Ponty 

Capel y Rhondda, Trehopcyn 

Glofa’r Great Western 

Tonteg yng Nghapel Salem. 
I ychwanegu at yr achlysur mae criw o 

weithwyr  dyfal  sydd  wedi  bod  yn 
adnewyddu’r  peiriant  weindio  yng 
Nglofa’r  Western  yn  agor  drysau’r  Tŷ 
Weinido  dros  benwythnos  9  a  10 
Mehefin  a  bydd  yr  olwyn  ager  enfawr 
yn  troi  eto  ond  tro  hwn  o  dan  reolaeth 
awyr pwysedd uchel.



GOLYGYDD 
Penri Williams 
029 20890040 

HYSBYSEBION 
David Knight 029 20891353 

DOSBARTHU 
John James 01443 205196 

TRYSORYDD 
Elgan Lloyd 029 20842115 
CYHOEDDUSRWYDD 

Colin Williams 
029 20890979 

Cyhoeddir y rhifyn nesaf 
ar 6 Gorffennaf 2007 
Erthyglau a straeon 
i gyrraedd erbyn 
27 Mehefin 2007 

Y Golygydd 
Hendre 4 Pantbach 

Pentyrch 
CF15 9TG 

Ffôn: 029 20890040 

Tafod Elái ar y wê 
http://www.tafelai.net 

e-bost 
pentyrch@tafelai.net 

Argraffwyr: 
Gwasg 

Morgannwg 
Castell Nedd SA10 7DR 

Ffôn: 01792 815152 

tafod elái 

Cangen y Garth 

Taith gerdded 
gyda Jen 

Nos Fercher, 
13 Mehefin 

Am ragor o fanylion, ffoniwch: 
Carol Davies, Ysgrifennydd 

029 20892038 

Gwasanaeth addurno, 
peintio a phapuro 

Andrew Reeves 

Gwasanaeth lleol 
ar gyfer eich cartref 

neu fusnes 

Ffoniwch 

Andrew Reeves 
01443 407442 

neu 
07956 024930 

I gael pris am unrhyw 
waith addurno 

Apêl Ysgol Gymraeg 
Tre­lew Patagonia 

Asado a Noson Lawen 

yng nghwmni 
Iestyn Morris, Meinir Heulyn 

Côr Merched y Garth 
Parti'r Efail 
a'u cyfeillion 

6.30yh 8 Mehefin 2007 

yn Lakeside Farm Park, 
Gilfach Goch 

Tocynnau: £15 
01443 228196 

Helfa Drysor 

6pm Nos Wener, 22 Mehefin 
Manylion: 029 20890570. 

CLWB Y 
DWRLYN 

CAPEL SALEM, 
TONTEG 
(Capel teulu 
John Hughes) 
Cyngerdd 

gyda 
Cantorion Creigiau 
i ddathlu 100 mlynedd 

Emyn­dôn ‘Cwm Rhondda’ 
7.15pm nos Iau 
05/07/2007 
£5 

Parch Peter Cutts 
CROESO CYNNES I BAWB 

02920 813662 

YSGOL GYFUN RHYDFELEN 
CYMDEITHAS RHIENI AC 

ATHRAWON 

ER COF AM 
MS LLINOS JONES 

CERDDED RAS/SBRI 
NODDEDIG 5K 

DYDD SUL, GORFFENNAF 
1 AF 11.00 A.M. 

YSGOL GYFUN GARTH 
OLWG/RHYDFELEN 

HWYL A SBRI I‛R HOLL DEULU 
£1 I OEDOLION / 50C I BLANT 

ELW AT: 
YMCHWIL CANCR + CRONFA‛R 

YSGOL 
BYDD DŴR AR GAEL YN RHAD 

AC AM DDIM 

FFURFLEN NAWDD AR GAEL 
GAN YR YSGOL: 

Ffôn: 01443 219580 
gweinyddol@campwsgartholwg.org.uk

Ensemble 3 Llais neu fwy (Y.C./ 
Adran) Bl 6 ac iau 
1af, Ysgol Gymraeg Llantrisant. 
Dawns Stepio Cymysg Bl 6 ac iau 
2il, Adran Bro Taf. 
Llefaru Unigol Bl 5 a 6 (D) 
2il  Rosie  Moore,  Ysgol  Gynradd 
Maesybryn. 
Parti  Deulais  (Y.C./Adran)  Bl  6  ac 
iau 
2il, Ysgol Gymraeg Llantrisant. 
Grwp Dawnsio Disgo Bl 7­9 
2il, Ysgol Gyfun Rhydfelen. 
Parti  Cerdd  Dant  (Unsain)  (Adran) 
Bl 6 ac iau 
3ydd, Adran Bro Taf. 
Grwp Llefaru (Adran) Bl 6 ac iau 
1af, Adran Bro Taf. 
Dawns Werin Bl 6 ac  iau  (Ysg. hyd 
100/Adran hyd 50) 
1af, Adran Bro Taf. 
Parti (Adran) Bl 6 ac iau 
2il, Adran Bro Taf. 
Ymgom Bl 7­9 
2il, Ysgol Gyfun Rhydfelen. 
Dawns Unigol i Fechgyn Bl 9 ac iau 
3ydd,  Trystan  Gruffydd,  Adran  Bro 
Taf. 
Llefaru Unigol Bl 10­13(D) 
2il,  Laura  Rees,  Ysgol  Gyfun  Y 
Ddraenen Wen. 
Cân Actol Bl. 7, 8 a 9 
3ydd, Ysgol Gyfun Rhydfelen. 
Grŵp  i  gyflwyno  Cyflwyniad 
Dramatig Bl 7­9 
2il, Ysgol Gyfun Rhydfelen. 
2D Tecstilau Bl. 2 ac iau 
1af  Ffinli  Barber,  Ysgol  Gynradd 
Creigiau,  Rhanbarth  Caerdydd  a'r 
Fro 
Gwaith Lluniadu 2D Bl. 7 ac 8 
1af  Rhodri  Morgan,  Ysgol  Gyfun 
Llanhari. 
Cyfansoddi Cerddoriaeth Oedran Bl. 
7, 8 a 9 
1af Stephanie  Jenkins, Ysgol Gyfun 
Rhydfelen. 
Grŵp  i  gyflwyno  Cyflwyniad 
Dramatig Bl 10­13 
2il, Ysgol Gyfun Rhydfelen. 
Dawns  Stepio  i  2,  3  neu  4,  12  ­  25 
oed 
2il, Iwan a Bethan, Adran Bro Taf. 

Seremoni a 
Gorymdaith 
Cyhoeddi 

Eisteddfod 2008 
Cynhelir  Gŵyl  Cyhoeddi  Eisteddfod 
Caerdydd  a’r  Cylch  Ddydd  Sadwrn, 
Mehefin  16eg.  Mi  fydd  hwn  yn  gyfle 
gwych  i  drigolion  y  brifddinas  gael 
rhagflas  o’r  Ŵyl  pan  fydd  Gorsedd  y 
Beirdd,  ynghyd  â  chynrychiolwyr  o 
wahanol  fudiadau  a  sefydliadau'r  ardal, 
yn  cynnal  seremoni  Cyhoeddi’r 
Eisteddfod  a  Gorymdaith  liwgar  drwy 
strydoedd y ddinas. 
Yn  ystod  y  Seremoni  mi  fydd  copi 

cyntaf  y  Rhestr  Testunau  yn  cael  ei 
gyflwyno  i’r  Archdderwydd  gan 
Gadeirydd  y  Pwyllgor  Gwaith,  Huw 
Llewelyn  Davies.    Mi  fydd    ar  werth 
wedi  hynny  yn  y  siopau  arferol  a 
swyddfa’r Eisteddfod. 
Mae trefniadau’r diwrnod fel a ganlyn: 

11.30  y  bore  ­  Gorymdaith  fydd  yn 
cynnwys  aelodau  o  Orsedd  y  Beirdd 
ynghyd  â  chynrychiolwyr  o  wahanol 
fudiadau  a  sefydliadau'r  ardal.  Bydd  yn 
cychwyn yn ardal Neuadd y Ddinas cyn 
teithio  i  lawr  Stryd  y  Castell  a  Stryd 
Westgate a throi i fyny Guildhall Place i 
Heol y Santes Fair ac yna yn gwneud ei 
ffordd  drwy Borth  y  Castell  i  Gylch  yr 
Orsedd.. 
12.30 o’r gloch ­ Seremoni'r Cyhoeddi 

yng  nghylch  yr  Orsedd  yng  Ngerddi’r 
Castell.    Mynediad  am  ddim.  Croeso  i 
bawb. 

Caerdydd a’r Cylch 2008 

Stiwardio: 
Os  fedrwch  chi  gynorthwyo  drwy 
Stiwardio  ar  ddiwrnod  y  Cyhoeddi  yna 
mi fyddwn yn falch iawn o glywed oddi 
wrthych.    Ffoniwch  Sioned  neu  Betsan 
yn  Swyddfa’r  Eisteddfod  ar  02920  763 
777. 

Cymanfa Ganu'r Cyhoeddi: 
Cynhelir  Cymanfa  Ganu'r  Cyhoeddi  ar 
Nos  Sul,  Gorffennaf  1af  yn  Eglwys  Y 
Tabernacl, Yr Hayes am 8 o’r gloch. Yn 
arwain  bydd  Alun  Guy  gyda  Rob 
Nicholls ar yr Organ.  Hefyd yn cymryd 
rhan  bydd  Côr  yr  Eisteddfod  sydd  yn 
cynnwys  aelodau  o  rhai  o  brif  gorau’r 
brifddinas. Mae  Rhaglen y Gymanfa ar 
werth  am  £3    o  Swyddfa’r  Eisteddfod, 
Caban a Siop y Felin. 

Canlyniadau 
Eisteddfod yr 

Urdd 
Sir Gâr 2007 

MENTER IAITH 
Rhondda Cynon Taf 

Yn hybu’r Gymraeg 

01443 226386 

www.menteriaith.org 

Ymweliad â Bragdy 
Mae  Cwlwm  Busnes  y  Cymoedd  yn 
falch  bod  cwrw  o  Gymru  yn  mynd  i 
gael  ei  botelu’n  ddwyieithog.  Bydd 
cyfle  i  flasu’r  cwrw  lleol  ym  mragdy 
Otley  yng  Nghilfynydd  ar  y  12ed  o 
Orffennaf 2007 am 6.30yh. 
Mae  Cwrw  Otley  O8  wedi  ennill 

gwobr  CAMRA  “Pencampwr  Cwrw 
Cymru  2006/7”  Dewch  i  glywed  sut 
mae eu marchnata hwy wedi llwyddo. 
Mae  bwyd  gorau  Cymru  wedi  ennill 

ei  le  ers  blynyddoedd  lawer  am  ei 
ansawdd  a’r  ffaith  ei  fod  yn  blasu  yn 
unigryw.  Bydd  Robert  Morgan  o’r 
adran  honno  yn  siarad  gyda  ni  am 
“Gwir Flas”. 
Gwnewch  yn  siŵr  nad  ydych  yn 
methu’r noson hon.  I archebu  tocynnau 
(£12.50)  cysylltwch  â  Swyddfa Menter 
Iaith,  Y  Tŷ  Model,  Llantrisant  CF72 
8EB, Ffon 01443 226 386. 

Clybiau Gwyliau 
Mae  Cyngor  Sir  Rhondda  Cynon  Taf 
wedi  cadarnhau  cymorth  ariannol  ar 
gyfer  clybiau  gwyliau  Cymraeg  yr  haf 
mewn chwe lleoliad yn y sir. 

Parti Ponty 
Mae’r  trefniadau  ar  y  gweill  ar  gyfer 
gŵyl  fawr  arall  ym  mis  Gorffennaf. 
Bydd  diwrnod  llawn  o  ddigwyddiadau 
ar   Bar c  Ynyn sangharad  ar   7 
Gorffennaf.  Hefyd  mae  Noson  Lawen 
yng  Ngarth  Olwg  ar  nos  Iau  5 
Gorffennaf a Gig yng Nghlwb y Bont ar 
y nos Wener. Am wybodaeth am gynnal 
stondinau  a  chymryd  rhan  yn  yr  ŵyl 
cysylltwch â’r Fenter ar 01443 226386.

Llun Lliw o’r Gorffennol 

Parti Ponty 1999 

Catrin Roberts, Jason Donovan a Sioned Richards, chwaer Catrin 
yn Neuadd Dewi Sant Caerdydd. 

Ellie Conway Ysgol Castellau 

Cameron Keetch Ysgol Castellau 

TONYREFAIL 
Gohebydd Lleol: 
Helen Prosser 

671577 

SWYDD NEWYDD 
Llongyfarchiadau  i  Llinos  Owen  a 
fu’n  ddisgybl yn yr Ysgol Gymraeg 
ac yn y Cymer ar gael ei phenodi yn 
athrawes Gymraeg  yn Ysgol Martin 
Sant  yng  Nghaerffili.  Mae  Llinos 
newydd  dreulio  dwy  flynedd  yn 
hyfforddi  fel  athrawes  yn  Athrofa 
Addysg  Uwch  Caerdydd.  Cyn 
hynny, bu’n gweithio  am gyfnod  i’r 
Fenter.    Llongyfarchiadau  calonog  i 
ti Llinos. 

TÎM PÊL­DROED DAN 9 OED 
Mae’r  tymor pêl­droed bellach wedi 
dod  i  ben  a  hoffai’r  chwaraewyr  i 
gyd  ddiolch  i  John,  Andrew  a 
Wayne  a  fu’n  eu  hyfforddi  gydol  y 
tymor. Pob hwyl i’r holl chwaraewyr 
a  fydd  yn  symud  i  fyny  i’r  tîm  dan 
11 oed y tymor nesaf. 

Tîm pêl­droed dan 9 oed Tonyrefail

Cwrdd â 
Jason Donovan 

Prynhawn  dydd  Gwener  oedd  hi  a 
minnau'n  sownd  mewn  traffig  ym 
Mhentre'r Eglwys yn gwrando ar raglen 
Dylan  a  Meinir  ar  Radio  Cymru,  pan 
ddaeth  y  gystadleuaeth  ­  cyfle  i  ennill 
dau  docyn  i  weld  Jason  Donovan  yn 
Neuadd Dewi Sant ac yn fwy na hynny, 
pass  cefn  llwyfan  i  gwrdd  â'r  dyn  ei 
hun! Wel, beth arall gall rhywun wneud 
tra'n sownd mewn traffig, ond cystadlu? 
Er mawr  sioc  derbyniais  alwad  ffôn  i 

ddweud mai fi oedd yn fuddugol a mawr 
bu'r  cynnwrf  yn  ein  tŷ  ni  tan  noson  y 
gyngerdd. 
Fel  un  oedd  yn  ffan  mawr  o'r  gyfres 
deledu  Neighbours  nol  yn  yr  80au, 
roedd  meddwl  y  byddwn  yn  cwrdd  ag 
un  o'r  sêr  yn  brofiad  hynod  gyffrous. 
Cofiaf  i mi  fynd  i Lundain  i'w weld  yn 
perfformio yn y sioe Joseff pan oeddwn 
yn  iau a rhyfeddu at y  ffaith  fy mod yn 
yr un adeilad ag e, a nawr dyma fi'n cael 
ail  gyfle  i'w  weld,  ond  y  tro  hwn 
byddwn yn cael siarad ag e! 
Felly  am  hanner  awr  wedi  chwech, 

nos  Sul  y  chweched  o  Fai,  dyna  lle'r 
oeddwn i a fy chwaer Sioned (a fu hefyd 
yn  ffan  yn  y  gorffennol  pell!)  yn  cael 
ein  hebrwng  i  ryw  ystafell  yng 
nghrombil  Neuadd  Dewi  Sant  ar  gyfer 
ein dêt 'da Jason! Am brofiad swreal! Y 
tri ohonom yn sgwrsio'n hamddenol braf 
ynglŷn â Chaerdydd a gwaith a thywydd 
fel pe baem yn hen ffrindiau. Rhoddodd 
ei lofnod i mi a neges arbennig ar gyfer 
plant  Ysgol  Cwm Rhymni  (lle  rwyf  yn 
dysgu) a thynnwyd ein llun, wedyn bant 
ag e i baratoi ar gyfer ei gyngerdd. 
Roedd  y  gyngerdd  ei  hun  yn  wych. 

Rhaid  cyfaddef,  roeddwn  ychydig  yn 
bryderus y byddai'r perfformiad yn wan 
ac yntau ugain mlynedd yn hyn, ond na! 
Fe'm  siomwyd  ar  yr  ochr  orau  ­  mae'r 
boi  wir  yn  gallu  canu  ac  roedd  y 
cyfuniad o ganeuon newydd, ynghyd â'r 
hen  ffefrynnau  ­  gan  gynnwys  ei 
ddeuawd enwog ‘Especially for you’, ac 
ambell i gân o Joseff ­ yn wledd. Ar ben 
y  cyfan,  sylweddolon  ni  ein  bod  yn 
eistedd drws nesaf i'w wraig a'i blant, a'r 
mab  bach  yn  gwisgo  crys­t  gyda'r 
geiriau  "My  daddy  rocks"  arno'n  falch! 
Yn wir,  gadewais  y  neuadd  yn  teimlo'n 
un ar bymtheg eto! 
A dyna  fel y bu. Cefais  i a  fy chwaer 

gwrdd â dyn a fu yn dipyn o arwr i ni a 
gwireddwyd  breuddwyd.  Felly'r  tro 
nesaf byddwch yn sownd mewn traffig ­ 
beth  am  roi  cynnig  ar  gystadleuaeth 
radio? Pwy a ŵyr pwy fyddwch chi'n ei 
gyfarfod?! 

Ysgol 
Gymraeg 
Castellau 

Llongyfarchiadau 
Llongyfarchiadau  i  Mr  Dafydd  Iolo 
Davies  ar  ei  apwyntiad  yn  Bennaeth 
Ysgol  Castellau.    Bydd  Dafydd  yn 
dechrau  ar  ei  waith  ym  mis  Medi. 
Dymuniadau gorau iddo. 

Eisteddfod yr Urdd 
Pob  lwc  i  Ellie  Conway  disgybl  ym 
mlwyddyn 2  (llun  tudalen  4)  a  fydd  yn 
cynrychioli’r ysgol yng nghystadleuaeth 
yr  unawd  dan  8,  Mr  Triongl  yn 
Eisteddfod  yr  Urdd  yng  Nghaerfyrddin 
Ddydd Llun, Mai 28. 

Croeso 
Croeso i Elina Oakey, myfyrwraig yn ei 
hail  flwyddyn  yn    UWIC,  Caerdydd    a 
fydd yn treulio mis yn yr ysgol yn dysgu 
plant Blwyddyn 2.  Croeso mawr iddi. 

Cystadlaethau’r Urdd 
Cafodd  pawb  yr  hwyl  arferol  wrth 
gystadlu  yng  nghystadlaethau  Rygbi  a 
phêl­droed  yr  Urdd  eleni.  Diolch  i’r 
Urdd am drefnu. 

Diolch 
Diolch i Mr Craig Farquhar, un o rieni’r 
ysgol,  am  drefnu  i’w  gwmni  gwaith 
‘Vans  Direct’,  noddi  24  o  ‘fests’, 
t r awsgwlad  newydd  i ’r   ysgol . 
Llongyfarchiadau  i bawb felly a redodd 
yng  nghystadleuaeth  trawsgwlad  yr 
Urdd  yn  y  Ddraenen  Wen  ac  yn 
arbennig  i  Cameron  Keetch  ­  disgybl 
ym mlwyddyn 3 a ddaeth yn gyntaf.  Da 
iawn ti Cameron (Llun tudalen 4). 
Hefyd, diolchwn yn fawr i gwmni Mr 

Martyn Edwards, un o dadau’r ysgol am 
noddi  crysau  pêl­rwyd  newydd  i’r  tîm. 
Edrychwn  ymlaen  felly  at  lwyddiant  y 
tîm yn y dyfodol. 

Ymweliadau 
Aeth  plant  Blwyddyn  6  ar  ymweliad  â 
‘Crucial  Crew’,  yn  Nhrefforest  ar 
ddechrau mis Mai.  Hefyd cawsant hwyl 
ym Mhrifysgol Morgannwg, Pontypridd 
yn  creu  straeon  o  dan  arweiniad  Mary 
Medlicott. 
Yn  ystod  y  mis  hefyd  aeth  plant 

Blwyddyn  2  am  dro  yn  y  Beddau  fel 
rhan  o  waith  thema’r  tymor  a  phlant 
Blwyddyn  1/Derbyn  i’r  Eglwys  i 
arsylwi ar y ffenestri lliw. 

Cymdeithas  Rieni  a  Ffrindiau 
Castellau. 
Roedd  yr  arwerthiant  cist  car  ar 
ddiwedd  mis  Ebrill  yn  llwyddiannus 
iawn  gyda’r  meysydd  parcio  a  iard  yr 
ysgol  yn  llawn  o  geir  yn  gwerthu 
nwyddau  amrywiol.   Edrychwn ymlaen 
felly  at  arwerthiant  arall  Ddydd  Sul, 
Mehefin 10, 2­5 yn yr ysgol.  Dewch yn 
llu. 
Hefyd  trefnwyd  y  ffair haf  blynyddol 

brynhawn  dydd  Gwener  Mehefin  29  a 
chynhelir  y  cyfarfod  blynyddol  ar 
Orffennaf  yr  ail.  Diolch  yn  fawr  i 
aelodau’r pwyllgor am eu gwaith diflino 
er lles plant Castellau. 

Cwmni Theatr Spectacl 
Cafwyd  perfformiadau  gwych  gan 
gwmni  theatr Spectacl ar y  thema ‘Hud 
y  Gwn  i’,  oedd  yn  seiliedig  ar  Addysg 
Bersonol  a  Chymdeithasol.  Roedd 
ymateb  y  plant  yn wych  a  phawb wedi 
elwa  o’r  profiad.  Bydd  y  cwmni  yn 
ymweld eto a’r ysgol i’r plant hŷn, plant 
Blwyddyn 5 a 6 a’r thema y tro hwn yw 
symud ymlaen i’r Ysgol Gyfun. 

Techniquest 
Aeth 29 o blant y feithrin ar ymweliad â 
Techniquest  ddechrau  mis  Mai  ac  aeth 
plant  y  derbyn,  Blwyddyn  1  a  2  ar 
dd iwedd   y  m i s   i   wr ando  ar 
gyflwyniadau  Cymraeg  ar  y  thema  ‘O 
Dan y Môr’. 

Porthcawl 
Ym  mis  Mehefin  edrychwn  ymlaen 
hefyd i 2 ymweliad â Phorthcawl.  Bydd 
plant  y  Meithrin/Derbyn  yn  treulio 
diwrnod  yno  a  phlant  Blwyddyn  1  a  2 
yn ymweld â’r Orsaf Bad Achub. 

Cynllun Darllen miliwn o Eiriau 
Mae’r  ysgol  yn  cymryd  rhan  yn 
ymgyrch  yr   Asiantaeth  Sgiliau 
Sylfaenol  i  ddarllen  miliwn  o  eiriau. 
Bydd Mr David Pitt yn cynnal sesiynau 
gyda  phlant  Blwyddyn  3  a  4  yn  creu 
straeon, a gwneud mygydau. 

Neges Ewyllys Da 
Cynhaliwyd ein gwasanaeth Ewyllys Da 
eleni Ddydd Gwener, Mai 18.  Testun y 
gwasanaeth  oedd    hanes  y  neges  a 
diolch  yn  fawr  i  Miss  Kate  Thomas  a 
phlant  Blwyddyn  2  am  lywio’r 
gwasanaeth mor effeithiol a meddylgar. 

Dyddiadur Tymor yr Haf. 
Mehefin 26     Mabolgampau’r babanod 

10 .00 y bore. 
Mehefin 27  Mabolgampau’r Adran Iau 

10.00 y bore. 
Gorffennaf  10  a  11  Cyngerdd  Haf  yr 
ysgol.

EFAIL ISAF 
Gohebydd Lleol: 
Loreen Williams 

Swyddi Newydd 
Llongyfarchiadau  i  Lyn  West, 
Nantcelyn  ar  ei  phenodiad  i  Adran 
ieithoedd  Modern  Ysgol  Gyfun 
Rhydfelen  ar  Gampws  Garth  Olwg. 
Bydd  Lyn  yn  dechrau  ar  ei  swydd 
newydd ym mis Medi. Ar hyn o bryd 
mae  Lyn  yn  dysgu  Ffrangeg  yn  yr 
ysgolion  cynradd  sydd  yn  bwydo 
ysgol gyfun Cwm Rhymni. Pob hwyl 
iti yn dy swydd newydd. 
Mae Geraint Rees,  Penywaun wedi 

penderfynu  cymryd  blwyddyn  o  hoe 
o’i  waith  yn  Bennaeth  Ysgol  gyfun 
Pla smawr.  Mae’n  ymuno  ag 
Awdurdod Addysg Dinas Caerdydd  i 
gynllunio  ac  ad­drefnu  addysg  yn  y 
dd i na s .   L l ongyfa r ch i a da u   a 
dymuniadau  gorau  yn  dy  swydd 
newydd. 

Prysurdeb Gwenno 
Mae Gwenno, merch ifanca Geraint a 
Caroline  Rees  wedi  bod  yn  brysur 
iawn yn ddiweddar. Mae wedi treulio 
pob  munud  sbâr  yn  ymarfer  ar  gyfer 
dwy  Sioe  Gerdd.  Bu’n  perfformio 
“Bugsy Malone” gyda Chwmni Arius 
yn theatr Garth Olwg ar nos Iau a nos 
Wener  24  a  25  Mai.  Cwmni  o’r 
Beddau  yw  Arius  sy’n  perfformio  o 
dan gyfarwyddyd Steve Preston. Ar y 
nos  Wener  a’r  nos  Sadwrn  canlynol 
bu  Gwenno’n  perfformio  yn  y  Sioe 
Gerdd  “Jesus  Christ  Superstar”  yn  y 
Coliseum  yn  Aberdâr  gyda  Chwmni 
Academi  Drama  Aberdâr.  Bydd 
angen  wythnos  arall  o  wyliau  ar 
Gwenno  i  gael  gorffwys  cyn  mynd 
nôl i’r ysgol! 

Asado 
Mae aelodau Côr Merched  y Garth a 
Pharti’r  Efail  yn  trefnu  digwyddiad 
“gwahanol” nos Wener Mehefin 8fed. 
Bu’r  Côr  Merched  ar  daith  i 
Batagonia rhyw dwy flynedd yn  ôl ac 
fe  wnaed  addewid  i  gefnogi’r  Ysgol 
Gymraeg  yn  Nhre­lew.  Felly  dyma 
daro  ar  y  syniad  o  drefnu Asado,  sef 
pryd  o  fwyd  yn  yr  awyr  agored  yn 
null  Patagonia.  Ar  ôl  bwyta  bydd 
cyfle  i  fwynhau  Noson  Lawen  yng 
nghwmni’r  ddau  gôr, Meinir Heulyn, 
Iestyn  Morris  a  Gavin  Ashcroft  a’i 
barti clocsio. 
Cynhelir  yr  Asado  yn  Lakeside 

Farm  park,  Gilfach  Goch.  Gellir 
archebu  tocynnau  oddi  wrth  Glenys 
Roberts ar 01443 228196. 

Cyfarfod â Jason Donovan 
Cafodd  Catrin  Roberts,  Heol  Ffrwd 
Philip  y  fraint  o  gyfarfod  â  Jason 
Donovan yn ddiweddar. 
Mae ei stori ar dudalen 4 a 5. 

Y TABERNACL 
Dymuniadau Da 
erbyn  hyn  mae  ein  gweinidog  Y 
Parchedig  Eirian  Rees  wedi  derbyn 
llawdriniaeth  yn  yr  ysbyty  ac  yn 
gwella’n ddyddiol ar ôl cael dod adref 
i  Benywaun.  Dymunwn  adferiad 
iechyd llwyr a buan iddo. 

Cydymdeimlo 
Syfrdanwyd  aelodau’r  eglwys  wrth 
glywed  y  newyddion  am  farwolaeth 
Lowri  Williams  yn  ystod  y  mis.  Bu 
farw Lowri, a oedd yn wyth ar hugain 
oed  mewn  damwain  ffordd  erchyll 
yng  Ngwlad  Thai  lle  roedd  yn 
athrawes  Saesneg.  Dim  ond  rhyw 
bum  wythnos  yn  ôl,  yn  ystod 
gwyliau’r  Pasg  y  gwnaeth  Lowri  a’i 
c h a r i a d   A r k h om  J a mj a k s u 
ddyweddïo. Ail ferch Tony Williams, 
Llantrisant  a’r  diweddar  Yvonne 
Williams oedd Lowri. Cynhaliwyd yr 
angladd  yng  Nghapel  y  Tabernacl 
brynhawn  Iau,  24  Mai.  Daeth  llu  o 
gyfoedion  ac  athrawon  Lowri  yn 
Ysgol  Gymraeg  Llantrisant  ac  Ysgol 
Gyfun Llanhari a  llawer o ffrindiau a 
pherthnasau  ynghyd  i  dalu  eu 
teyrngedau olaf iddi. Yn absenoldeb y 
Parchedig Eirian Rees  llywyddwyd  y 
gwasanaeth  gan  Alan  James  a  bu 
amryw  o  gyfeilion  i’r  teulu  yn 
cyfrannu i’r gwasanaeth. Doedd yna’r 
un llygad sych yn yr oedfa pan ddaeth 
tair  o  ffrindiau  agos  Lowri,  sef Elen, 
Awen  ac  Angharad  i  dalu  eu 
teyrngedau  ingol  iddi.  Geraint  Wyn 
Davies  fu’n  gweinyddu  wrth  y  bedd 
y m   M y nw e n t   L l a n t r i s a n t . 
Cydymdeimlwn  yn  ddwys  â Tony  ac 
Elizabeth  (ei  thad  a’i  llys  fam), 
Arkhom  (ei  chariad),  Rebekah, 
Dafydd  ac  Alex  (ei  chwiorydd  a’i 
brawd) a Doris Austin (ei mam­gu). 

Trefn yr Oedfaon ar gyfer Mis 
Mehefin 
Mehefin 3ydd Gwasnaeth Cymun 
Mehefin 10fed Y Parchedig Cynwil 
Williams 
Mehefin 17eg Gwasanaeth y Plant 
Mehefin 24ain Y Parchedig Eifion 
Powell 

GILFACH GOCH 
Gohebydd Lleol: 
Betsi Griffiths 

LLONGYFARCHIADAU 
Llongyfarchiadau  i  Toni  Leigh  Price 
disgybl yn Ysgol Gymraeg Tonyrefail 
a  enillodd  wobr  drwy  ffonio  'Real 
Radio'.  Y  wobr  oedd  tocynnau  i 
Gyngerdd  'Girls  Aloud'  yn  Arena 
Caerdydd  Nos  Fercher  Mai  23ain 
Aeth  ei  mam  gyda  hi  a  chawsant 
groeso  mawr.  Cyn  y  gyngerdd  roedd 
Toni Leigh wedi cael mynd i gyfarfod 
a'r grŵp ac roedden nhw yn falch iawn 
i'w  gweld  ac  i  siarad  â  hi. Cafodd  eu 
lluniau  ac  roedd  pob  un  wedi  eu 
llofnodi i Toni. Roedd hi wrth ei bodd 
a  bydd  hi'n  cofio  am  y  noson  am 
amser  hir  i  ddod.  Llongyfarchiadau 
hefyd i Mrs Gwenda Lewis Oak Street 
a  enillodd  wobr  mewn  cystadleuaeth 
gyda'r  'Llantrisant  Observer'.  Y  wobr 
oedd  tocynnau  i  ymweld  â'r  Gerddi 
Botaneg  yn  Llanarthne  a  Gerddi 
Aberglasney  ac  aros  dros  nos  yng 
Ngwesty'r  Cawdor  Llandeilo.  Roedd 
hi a'i ffrind wedi mwynhau eu hunain 
yn fawr iawn. 

Y GANOLFAN HAMDDEN 
Yn  ystod  y  ddwy  flynedd  diwethaf 
rydym  wedi  gweld  adeiladu  estyniad 
i'r  Ganolfan  Hamdden.  Bu  llawer  o 
rwystrau  ond  yn  awr  mae'r  gwaith 
wedi ei orffen a bydd croeso i bawb i 
fynd  i  weld  y  lle  newydd  Dydd 
Sadwrn  Mehefin  9fed  pryd  y  bydd 
Diwrnod Agored o 11 o'r  gloch  tan 3 
o'r gloch 'Y GUILD.' 
Mae  Guild  y  Merched  yn  cyfarfod 

bob nos Fercher ac wedi cael llawer o 
weithgareddau diddorol, a rhaid diolch 
i'r  ysgrifenyddes Mary Thompson am 
eu  trefnu.  Yn  ystod  yr  wythnosau 
diwethaf  rydym  wedi  cael  sgwrs  am 
Felinau Gwynt a bu Mr Chris Neale o 
Goleg Pencoed yn son am wyrddni yn 
yr  ardd,  gan  ddangos  i  ni  pa 
blanhigion  i  ddewis  i  gael  gerddi 
diddorol  ar  hyd  y  flwyddyn.  Nos 
Fercher  Mai  23ain  croesawyd  un  o 
blant  Gilfach,  Mr  Sam  Adams  cyn 
Arolygydd Ysgolion,  a  ddaeth  atom  i 
son  am  ei  blentyndod,  ddarllen  ei 
Fa r ddon i a e t h   a   s ô n   am  y 
digwyddiadau oedd wedi ei ysbrydoli. 
Mwynhaodd  pawb  y  noson  yn  fawr 
iawn,  ac  edrychwn  ymlaen  at  ei 
groesawu eto cyn bo hir.

Ysgol Gynradd 
Gymunedol 
Gymraeg 
Llantrisant 

PONTYPRIDD 

Gohebydd Lleol: Jayne Rees 

Llongyfarchiadau 
Dymuniadau  gorau  i   Mike 
Ebbsworth, Parc Prospect, Graigwen 
ar ei benodiad  i swydd gyda CDAG 
yng  Nghaerdydd.  Mae  Mike  wedi 
gweithio  ers  blynyddoedd  fel  athro 
yn  Ysgol  Gyfun  Llanhari.  Bydd  yn 
dechrau  ei  swydd  newydd  ym  mis 
Medi. Pob lwc! 

Symud Tŷ 
Pob  hwyl  i  Siân  ac  Andrew 
Crawley, Aled  a Huw  yn  eu  cartref 
newydd  yn  Rock  Cottages, 
Graigwen. 

Newyddion trist 
Bu  farw  Trevor  Griffiths,  Merthyr 
Road ar ôl  salwch byr. Yn enedigol 
o  Bontypridd  buodd  Trevor  yn 
gweithio fel athro ysgol uwchradd a 
chynradd  yn  yr  ardal  yn  ogystal  â 
chyfnod  yn  gurad  gyda’r  eglwys. 
Cydymdeimlwn  â’i  wraig,  Helen 
(Davies gynt) a’r plant . 

Roedd  Glyn  Heddwyn  Jones, 
Trawsfynydd  yn  frawd  i  Gareth 
‘Traws’  Jones,  Wood  Road, 
Pontypridd.  Bu  farw  Glyn  ym  mis 
Mai  ­  roedd wedi  siarad  ar y  teledu 
droeon am  ei  salwch clefyd y  siwgr 
a’i sgil effeithiau. Bydd gwrandawyr 
Radio  Cymru  yn  cofio’i  lais  wrth 
gyfrannu’n  aml  am  un  o’i  hoff 
ddiddordebau,  pêl  droed  ar  raglen 
“Ar  y  Marc”  ar  fore  Sadwrn 
Estynnwn  ein  cydymdeimlad  â 
Traws. 

Fe  ddaeth  hefyd  newyddion  am 
farwolaeth  Andrew  Chinnock. 
Roedd  Andrew  yn  byw  yng 
Nghilfynydd. Mae ei wraig, Mary yn 
dysgu  yn Ysgol Gynradd Cilfynydd 
a’r  plant  yn  gyn  ddisgyblion  Pont 
Sïon  Norton  ac  Ysgol  Gyfun 
Rhydfelen.  Cydymdeimlwn  â  Mary 
a’r plant , Lowri , Geraint ac Emyr. 

Dyweddïo 
Llongyfarchiadau i Brett Duggan a’i 
gariad  Michelle  Dykman  ar  eu 
dyweddïad  yn  ddiweddar.  Maent 

wedi  ymgartrefu  yn  Zion  Street, 
Pontypridd.  Mae  Michelle  yn 
wreiddiol  o    Michigan,  U.D.A.  Fe 
gyhoeddon  nhw’r  dyweddiad  i’r 
ddau  deulu  yn  ystod  ymweliad 
rhieni  Michelle  â  Chymru  ym  mis 
Mai. Pob dymuniad da. 

04 Wal 
Ymddiheuriadau  am  eich  cam 
arwain  yn  rhifyn  diwethaf  Tafod 
Elái. Mae’r rhaglen ar gartref Meinir 
Heulyn    a  Brian  Raby  eisioes  wedi 
ymddangos ar y teledu yn ystod mis 
Mai  . Yn  ogystal  â  chael  cipolwg  o 
gwmpas  y  tŷ  cawsom  hanes 
perchennog  cyntaf  “Bronwydd”  sef 
y  pobydd  a’r  dyn  busnes,  Morgan 
Hopkin. 

Ymarferion 
Mae’r  plant  i  gyd  yn  brysur  iawn 
gydag ymarferion ar gyfer eu sioeau 
diwedd  y  flwyddyn.    Mae  plant  yr 
Adran  Iau  yn  ymarfer  ar  gyfer 
‘Joseff â’i Gôt Amryliw’ a’r plant yn 
y Babanod a’r Adran Dan Bump yn 
ymarfer  eu  sioeau  sydd  yn  seiliedig 
ar eu themau. 

Ymwelwyr 
Daeth  y  dynion  tân  i’r  ysgol 
(02/05/07)  i  siarad  am  eu  gwaith 
gyda’r  Adran  Dan  5.  Ein  thema  y 
tymor  yma  yw  ‘Pobl  sy’n  ein 
Helpu’. Roedd pawb wedi mwynhau 
‘gyrru’ yr injan dân.  Diolch yn fawr 
iddynt am eu hamser. 
Diolch hefyd i Suzanne Carpenter, 

darlunydd  sy’n  gyfrifol  am  y 
darluniau yn  llyfrau  ‘Sglod a Blod’, 
a  ddaeth  i  wneud  gweithdy  collage 
gyda Blwyddyn 5 fel rhan o ‘Darllen 
Miliwn o Eirau yng Nghymru’. 

Trawsgwlad 
Aeth  tîm  o  fechgyn  o’r  Adran  Iau 
(Blwyddyn  4)  i  gystadlu  yn  Ysgol 
Gyfun  Hawthorn.    Da  iawn  iddynt 
am ddod yn 3ydd. 

Tenis 
Llongyfarchiadau  i  dîm  o  blant  o 
flwyddyn 5 (Cassie, Kate, Rhys T a 

Dafydd T)  sydd wedi mynd  ymlaen 
i’r rownd derfynol yng Nghaerdydd. 

Râs Hwyaid 
Diolch yn fawr iawn i bawb a ddaeth 
i  gefnogi’r  râs  hwyaid.  Gwerthwyd 
950  o  hwyaid!!    Diolch  yn  fawr  i 
Lloyd  Matthews  am  werthu  105, 
Myfanwy  Evans  am  60  ac  Ella 
Porter a werthodd 40.  Da iawn chi! 
Llongyfarchiadau  i’r  canlynol  am 

ennill y râs :­ 
1af  Elaine  Needs,  2ail  Elan  Booth, 
3ydd Tyrone Griffiths. 

Dathlu Pen­blwydd yr Ysgol yn 30 
oed 
Fel  rhan  o’n  dathliadau,  daeth  John 
Newman  a’i  dîm  i’r  ysgol  fore  Iau 
24/05/07  i  dynnu  llun  ysgol  gyfan. 
Diolch  yn  fawr  i  bawb  am  fod mor 
amyneddgar  (cymerodd  dipyn  o 
amser i’w drefnu!). 

Cystadleuaeth ‘Joseff’ 
Mae  20  aelod  o  gôr  yr  ysgol  wedi 
perfformio  60  eiliad  o  Entr’acte 
(casgliad/medli  o  ganeuon  o’r  sioe) 
fel  rhan  o  gystadleuaeth  corau 
rhaglen  ‘Any  Dream  Will  Do’  y 
BBC.    Mae  llwyth  o  bobl  wedi 
pleidleisio ar y wefan, cawn weld os 
awn ymlaen i’r rhaglen. 

Eisteddfod 
Dymuniadau  gorau  i’r  cystadleuwyr 
yn Eisteddfod Genedlaethol  Sir Gar 
yn  y  cystadleuthau  â  ganlyn  :­ 
Siwan  Henderson,  Unawd  Telyn; 
Siwan a Catrin Aur  Jones, Deuawd; 
Parti Unsain; Parti Deulais; Ensembl 
Lleisiol;  Parti  Dawns  Dan  10  oed; 
a’r Côr Dan 12 oed. 

Ffarwel 
Mae profiad gwaith Claire Elward o 
Goleg  Penybont  yn  dod  i  ben. 
Diolch o galon iddi am ei gwaith a’i 
chefnogaeth â chyfnodau pêl­rwyd. 

Pob  dymuniad  da  i  Miss  Pugh, 
Dosbarth  6,  sy’n  dechrau  cyfnod 
mamolaeth  ar  ôl  gwyliau’r  hanner 
tymor.

Cais am atgofion am 
deledu Cymraeg 

Mae  BBC  Cymru  yn  paratoi 
rhaglenni  am  hanes  teledu  Cymraeg 
fydd yn cael eu darlledu ar S4C yn yr 
Hydref  i  gydfynd  â  dathliadau’r 
sianel  yn  chwarter  canrif  oed. Mae’r 
tîm cynhyrchu yn awyddus  i  glywed 
gan bobl am eu hatgofion am wylio'r 
teledu – yn enwedig o’r dechreuadau 
cynnar.  Ydy  chi'n  cofio'r  tro  cyntaf 
weloch  raglen  ar  y  teledu? Oeddech 
chi'n  mynd  at  gymydog  i  weld  y 
teledu  ar  y  dechrau?  Pa  raglenni 
Cymraeg sy'n sefyll yn y cof? 
Os  oes  gyda  chi  stori  i’w  rhannu, 

cysylltwch  ag  Elin  Morse,  naill  ai 
drwy ffonio 029 20 323277 
neu ebostio elin.morse@bbc.co.uk 
neu drwy lythyr at: 
Elin Morse 
Ystafell C201, Y Ganolfan Ddarlledu 
Canolfan y BBC , Llandâf 
Caerdydd. CF5 2YQ 

TWRNAMAINT PÊL­RWYD 
Ar y 28ain o Ebrill, fe aeth y tîm pêl 
rwyd  i  UWIC  i  chwarae  yn 
Nhwrnamaint  y  sir.  Y  gêm  gyntaf 
chwaraeon  ni  oedd  yn  erbyn  Christ 
the  King  ac  enillon  ni  4­2.  Roedd 
hi’n  gêm  anodd  ond  llwyddodd  i 
lonyddu  ein  nerfau.  Yr  ail  gêm 
chwaraeon ni oedd yn erbyn tîm B St 
Peters  ac  enillon  15­1.  Yna 
chwaraeon  ni  yn  erbyn  tîm  B 
Glyncoed ac ennill 11­0. Y gêm olaf 
chwaraeon  ni  oedd  yn  erbyn  Roath 
Park ac fe enillon ni. Ar ôl i’r gemau 
grwpiau  orffen,  fe  ddaeth  y 
newyddion  ein  bod  wedi  mynd 
trwyddo  i’r  rownd  gynderfynol  yn 
erbyn  tîm  A  St  Peter’s.  Roedd  hi’n 
gêm anodd tu hwnt ond fe enillon ni 
trwy  weithio  fel  tîm,  5­4.  Fe  aethon 
i’r gêm derfynol ond fe gollom ni yn 
erbyn  tîm  A  Malborough  10  ­  0. 
Roedd  hi’n  ddiwrnod  cyffrous  ond 
roeddem  wedi  blino’n  lân.  Diolch  i 
Mrs  Morgan,  Miss  Hussey  a  Mrs 
Stone  am  ein  cefnogi  a’n  dysgu 
trwy’r diwrnod i gyd! 

GEM BÊL­RWYD 
Ddydd  Llun  y  30ain  o  Ebrill,  fe 
chwareon ni gêm gyfeillgar yn erbyn 
Sain Fagan. Enillom o 15 i 1. Roedd 
hi’n  gêm  dda  iawn  ac  fe  gawson  ni 
chwarae  mewn  llawer  o  safleoedd 
gwahanol, rhai fydden ni byth wir yn 
chwarae!  Fel  arfer  y  bisgedi  a’r 
diodydd  ar  ddiwedd  y  gêm  oedd  un 
o’r  pethau  gorau!  Diolch  i  Mrs 
Morgan,  Miss  Hussey  a  Mrs  Stone 
am drefnu. 

GEM GYNGHRAIR PÊL­RWYD 
Ar y 1af o Fai fe aeth y tim pêl­rwyd 
i  Danescourt  i  chwarae  dwy  gêm 
gynghrair  yn  erbyn  Pencae  a 
Dansecourt.  Chwaraeon  ni  yn  erbyn 
Danescourt yn gyntaf ac enillom 15­ 
5.  Yn  anffodus  ni  ddaeth  Pencae, 
felly,  chwaraeon  ni  yn  erbyn 
Danescourt eto mewn gêm gyfeillgar. 
Enillom  5­1  a  chawsom  lawer  o 
hwyl.  Diolch  i  Mrs  Morgan,  Miss 
Hussey  a  Mrs  Stone  am  ein  trefnu 
a’n  hyfforddi  ni  i  fod  yn  barod  at  y 
diwrnod. 

GEMAU  CYNGHRAIR  Y  TÎM 
PÊL­RWYD 
Ddydd Llun Mai 21ain chwaraeodd y 
tîm  pêl­rwyd  bedair  gêm  cynghrair. 
Chwaraeon  ni  ddwy  gêm  yn  erbyn 
Ysgol  Pencae  ac  enillon  ni’r  ddwy. 
Sgôr y gêm gyntaf oedd 6 ­ 0 a sgôr 
yr ail gêm oedd 7 ­ 3. Yna chwaraeon 
ni  ddwy  gêm  yn  erbyn  Ysgol 
Gynradd Radur ac  enillon  ni’r ddwy 
ohonyn  nhw  hefyd.  Sgôr  y  gêm 
gyntaf  yn  erbyn Radur  oedd 3  ­  1  a 
sgôr yr ail gêm oedd 4 ­ 1. 

CWIS LLYFRAU 
Roedd  dau  dîm  o  blant  Ysgol 
Creigiau  wedi  cymryd  rhan  yn  ail 
rownd  y  Cwis  llyfrau.  Roedd  y  tîm 
hynaf yn cyflwyno llyfr Lol neu Lwc 
ac  enillon  nhw  gyda  49  o  farciau 
allan  o  50.  Ar  ôl  y  ddwy  rownd, 
trydydd  oedd  ein  safle  ni.  Daeth 
Blwyddyn  4  yn  bedwerydd  gyda  44 
marc. Enw’r  llyfr yr oedd Blwyddyn 
4 yn  ei gyflwyno oedd Henri Helynt 
ac roedden ni i gyd yn ein dyblau yn 
eu gwylio. Ond peidiwn ag anghofio 
am y plant a aeth â ni  i’r ail  rownd. 
Da iawn i’r plant oedd wedi cystadlu 
a  diolch  yn  fawr  iawn,  iawn  i  Mrs 
Hardy  am  ysgrifennu’r  sgript  a 
hyfforddi’r plant. Diolch hefyd i Mrs 
Evans, Mrs Hughes a Mrs James am 
helpu. 

YSBYTY 
Mae pawb yn yr ysgol yn dymuno’n 
dda  i  Lara  Brunt  sydd  wedi  bod  yn 
Ysbyty  Great  Ormond  Street 
Llundain.  Cafodd  hi  lawdriniaeth 
fawr  ar  ddydd  Mercher  ac  erbyn  y 
dydd  Llun  canlynol  roedd  hi  wedi 
cymryd ei dau gam cyntaf. Mae hi yn 
ferch  benderfynol  a  dewr  iawn  a 
dyw’r  dosbarth  ddim  yr  un  peth 
hebddi  hi.  Da  deall  ei  bod  wedi 
cyrraedd adref yn ddiogel. 

CÔR CAVMS 
Ddydd Sul 29ain o Ebrill canodd tua 
50  o  blant  Côr  Ysgol  Creigiau  yng 
Nghyngerdd  CAVMS  yn  Neuadd 
Dewi  Sant.  Roedd  gweddill  y  plant 
yn y gerddorfa. Roedd côr sawl ysgol 
wedi  dysgu’r  caneuon  ar  wahân  ac 
wedyn dod ynghyd i gael ymarfer ac 
i  ganu  gyda  Cherddorfa  Hyfforddi 
Pobl  Ifanc  CAVMS.  Cafodd  y 
gynulleidfa  eu  diddanu  gan  y  Band 
Jazz yn yr un sioe. Daeth unawdydd i 
ganu  gyda  ni  a  rhwng  y  caneuon 
roedd  e’n  dweud  jôcs  a  gwneud  i 

bawb chwerthin. 
Roedd  y  rhaglen  yn  cynnwys 

caneuon enwog e.e caneuon o sioeau 
fel  y  Llew  Frenin  –  (Lion  King). 
Roedd hi’n noson i’w chofio! Diolch 
i  Mr  Leach  a  phawb  a  fu’n  ein 
h y f f o r d d i   i   g ynna l   n os o n 
lwyddiannus iawn. 

GWASANAETH DOSBARTH 1 
Ddydd  Gwener  y  18ed,  Dosbarth  1 
oedd yn cynnal gwasanaeth yr ysgol. 
Ei  thema  oedd  Traed  a  Dwylo. 
Roedden nhw wedi cofio pob gair ac 
roedd  Mrs  Hughes  yn  bles  iawn 
gyda’u perfformiad. 

TRIP DOSBARTH 3 
Aeth Dosbarth 3 i Gaerleon. Yno i’w 
cyfarfod  roedd  Mrs  Phillips.  Yn 
gyntaf  aethon  nhw  i’r  Baracs. 
Dangosodd Mrs Phillips beth oedd y 
Rhufeiniaid  yn  ei  wneud  yno. 
Gwelon  nhw  yr  Amffitheatr.  Ar  ôl 
bod yn yr Amffitheatr aethon nhw i’r 
Baddondy  lle  roeddent  wedi  gwylio 
ffilm a gweld sut oedd y Rhufeiniaid 
yn ymlacio. Ar ôl cinio blasus fe aeth 
pawb i’r Amgueddfa i ddysgu hyd yn 
oed mwy! 

LLONGYFARCHIADAU 
Llongyfarchiadau  i  fam  Joseff  sydd 
wedi  cael  babi  newydd  o’r  enw 
Gruff.

ARPA 
VIVA 

CYMRU 

CREIGIAU 

Gohebydd Lleol: 
Nia Williams 

Cyfarchion  pen­blwydd  arbennig 
iawn i ... 
... Mrs Nancy Evans,  fydd  yn  dathlu  ei 
phen­blwydd  yn  93  oed  ddiwedd  mis 
Mai! Ar hyn o bryd mae Mrs Evans yn 
aros  efo’i  merch,  Marian  a’i  mab­yng­ 
nghyfraith,  Dilwyn  yn  ‘Ty  Gwyn’, 
Creigiau. Yn Llandrillo  yn Rhos  y mae 
ei  chartref.  Yn  rhannu  pen­blwydd  efo 
Mrs Evans mae ei gor­wyrion David ac 
Andrew fydd yn flwydd oed – efeilliaid 
bach Sally a Chris  fydd  yn dathlu allan 
yn  Houston,  Texas!  Pen  blwydd  hapus 
i’r tri ohonoch! 

Croeso’n ôl Don a Trish ... 
...  i’r Creigiau! Braf cael croesawu Dr a 
Mrs  Don  Thomas  yn  ôl  i’r  pentref! 
Wedi cyfnod ym Mhentyrch mae Don a 
Trish wedi  symud  i Glos Tregarth – yn 
gyfleus  i’r  ysgol  –  yn  gyfleus  i’r 
ymarfer côr – ac o fewn tafliad carreg i 
Casi a Nel! Croeso! 

Pob lwc ... 
... i bob un o blant y pentre sy’n wynebu 
cyfnod hir o adolygu ar gyfer arholiadau 
–  gwnewch  eich  gorau  –  a  gobeithio 
bydd Ledi Lwc o’ch plaid! Meddyliwch 
am y gwyliau haf hir sy’ o’ch blaenau! 

PENTYRCH 
Gohebydd Lleol: Marian Wynne 

GENEDIGAETH 
Llongyfarchiadau  gwresog  i  Heledd  a 
Jon Hall ar enedigaeth mab arall, Owain 
Siôn  ar  Ebrill  29.  Mae  Iestyn  yn  falch 
iawn o’i frawd bach newydd a mam­gu, 
Elenid,  yn  hapus  iawn  y  byddant  yn 
symud  o  Plymouth  ac  yn  dod  i  fyw  i 
Gaerdydd  yn  ystod  yr  Haf.  Pob 
dymuniad da iddynt fel teulu. 

CYDYMDEIMLAD 
Estynnwn  ein  cydymdeimlad  dwys  i 
Gill  a  Wyn  Rees  a’r  teulu  yn  dilyn 
marwolaeth  annhymig  brawd  yng 
ngyfraith Gill yn ddiweddar. 

YMDDIHEURIADAU 
Wrth groesawu’r teulu i Benywaun mae 
arna’i  ofn  i  mi  alw  Beth  Williams  yn 
Ruth. Ymddiheuriadau Beth,  ond mae’r 
croeso yr un mor twymgalon. 

CINIO A DAWNS 
Ar nos  Iau, Mai  17  cynhaliwyd  cinio  a 
dawns  mewn  marquee  ar  Barc  y 
Dwrlyn,  Pentyrch  i  godi  arian  ar  gyfer 
Eisteddfod 2008. Daeth dros 200 o bobl 
ynghyd  i  fwynhau’r bwyd, cerddoriaeth 
Dave  Escott  a’r  cymdeithasu.  Drwy’r 
ocsiwn, y raffl, y gêm pen a chynffon, y 
gwin  a’r  tocynnau  gwnaethpwyd  elw 
sylweddol  iawn.(Cawn  wybod  y 
cyfanswm maes o law.) Diolch i bawb o 
Bwyllgor  Apêl  Creigiau,  Pentyrch  a 
Gwaelod  y  Garth  a  fu  wrthi’n  ddiwyd 
yn  trefnu.  Bu’n  noson  lwyddiannus 
iawn  nid  yn  unig  yn  ariannol  ond  yn 
gymdeithasol hefyd. 

Yn galw ar pob 
Tad a Mab! 

Ymunwch â ni yng Nghanolfan Dysgu 
Gydol Oes Gartholwg 

am noson o chwaraeon a hwyl !!! 
Nos Iau 14 /06/07 Cofrestru 6.30pm 

Gweithgareddau 7­9pm 
i Dadau a’u Meibion 7­14oed 

Pêl­Droed ­ Rygbi Tag ­ Mini Golff 
­ BMF chwaraeon yn cylchdroi­ 

Her  y Croesfar! 
Nifer cyfyngedig, felly peidiwch ag 
oedi – prynwch eich tocynnau nawr! 

Oedolion-£5.00 Plant £2.00 

Am docynnau  01443 ­ 219 589 
Canolfan Dysgu Gydol Oes 

Gartholwg 
St Illtyd’s Road, Pentre’r Eglwys 
llcreception@campwsgartholwg.org.uk 
www.campwsgartholwg.org.uk 

Mae’r diddordeb yn yr Ŵyl Delynau 
fis  Gorffennaf  yn  tyfu,  a  disgwylir 
cystadlu  brwd,  gan  fod  dros  gant  o 
enwau  o  ddeunaw  o  wledydd  wedi’u 
derbyn  ar  gyfer  y  tair  cystadleuaeth. 
Mae’r  gwestai  yng  nghyffiniau  Bae 
Caerdydd yn prysur lenwi. 
Ddydd  Sadwrn,  Gorffennaf  21,  yn 

Neuadd  Dewi  Sant,  mae  ’na  arbrawf 
Dwylo ar y Delyn, sef cyfle i unrhyw un 
heb  brofiad  blaenorol  ddod  i  gymryd 
rhan  mewn  ensemble.    Yn  wir,  bydd 
sesiynau  tebyg  bob  prynhawn  gydol  yr 
wythnos  ganlynol  yng  Nghanolfan  y 
Mileniwm – cyfle  i  bawb o bob oedran 
ddod  i  adnabod  ein  hofferyn 
cenedlaethol. 
Mae  hefyd  sawl  dosbarth  meistr  (i 

ehangu  ein  gorwelion)  gan  athrawon 
blaenllaw  ym  myd  y  delyn,  ac  yn 
arbennig  o  ddiddorol  yw’r  dosbarth 
Cynllun Suzuki dan arweiniad Gabriella 
Bosio  o’r  Eidal,  fore  Llun,  Gorffennaf 
23,  am  9.30,  eto  yng  Nghanolfan  y 
Mileniwm, cartref yr Ŵyl. 
Edrychwn  ymlaen  at  estyn  croeso  i’r 

telynorion  talentog o bob cwr o Ewrop. 
Cofiwch  hefyd  gefnogi’r  cyfoeth  o 
frethyn  cartref  o  bob  cornel  o Gymru  a 
fydd yn ymddangos. 
Dewch  i  ymuno  yn  hwyl  yr  Ŵyl! 

Brysiwch i archebu tocynnau oddi wrth: 
Canolfan Mileniwm Cymru,  ffôn:  0870 
40 2000; gwefan: www.wmc.org.uk 

Sian Morgan Thomas 

Adloniant gan 
Glenda Clwyd 

Mae’r  delynores  a  chyn­gyflwynwraig 
Glenda  Clwyd  o  Bentre’r  Eglwys  yn 
bwriadu gwneud taith o gwmpas Cymru 
gyda’i  thelyn  rhwng  mis  Mai  a 
Gorffennaf  eleni.  Y  nod  yw  codi 
ymwybyddiaeth o’r Ŵyl Delyn arbennig 
Arpa Viva Cymru sydd yn dod i Gymru 
o Orffennaf 18 hyd 26 2007. 
Fel aelod o Bwyllgor yr Ŵyl, mae hi’n 

fodlon  cynnal  prynhawn  neu  noswyl  o 
adloniant mewn ysgolion,  siopau  cerdd, 
llyfrgelloedd,  neuaddau  neu  i  fudiadau 
lleol ledled Cymru er mwyn codi proffil 
yr ŵyl. 
Felly  os  am  ymweliad  gan  Glenda 

Clwyd  cysylltwch  â  01443  209777 neu 
www.glendaclwyd.co.uk. 

Cydymdeimlo 
Cydymdemlwn  â  Siân  Cadifor , 
Penygawsi,  ar  golli  ei  thad,  Gerallt 
Cadifor Jones yn ddiweddar. Bu Gerallt 
yn  athro  hanes  yn Ysgol  Bryncelynnog 
cyn  symud  i  Ysgol  Gymraeg  Maesteg 
yn  1955.  Bu’n  brifathro’r  ysgol  am  18 
mlynedd  hyd  ei  ymddeoliad  yn  1983. 
Yn  ogystal    bu’n  Ymgyngorydd 
Cyfreithiol  i  UCAC  am  20  mlynedd  a 
bu’n awdur  llyfrau  ar gyfer plant  ac  yn 
olygydd  erthyglau  i’r  papur  bro,  Yr 
Hogwr.  Cydymdeimlwn  hefyd  â  brawd 
a  chwaer  Siân,  Rhun  ac  Elin  a’r  teulu 
oll. 

LLANTRISANT

www.mentercaerdydd.org 
029 20565658 

Cwis Cymraeg 
Fe  fydd  cwis  Cymraeg  nesaf  y 
Fenter yn cael ei gynnal Nos Sul, 
Mehefin  y  24ain  yn  y  Mochyn 
Du am 8yh.  £2 y person.  Gareth 
Roberts  fydd  y  Cwisfeistr.  Y 
cwis  fydd  yn  cloi  gweithgarwch 
Tafwyl am eleni. 

Cynlluniau Gofal Gwyliau’r Haf 
Fe  fydd  tri  Chynllun  Gofal  yn  rhedeg  yn 
ystod  gwyliau’r  Haf  yn  Ysgol  Treganna, 
Ysgol Berllan Deg ac Ysgol Melin Gruffydd. 
Fe  fydd  manylion  pellach  am  gost  a 
dyddiadau yn rhifyn nesa’r Dinesydd. 

Tafwyl 
Mehefin 16­24, 2007 

Mae’r amserlen yn barod ac 
wythnos brysur o’n blaen unwaith 
eto eleni…Am fanylion llawn o’r 
gweithgareddau gweler y daflen 
amgaeedig  – neu ewch i’r wefan 

www.tafwyl.org 

Llongyfarchiadau mawr i aelodau’r Clwb 
Clocsio bu’n cystadlu yn yr Eisteddfod yng 
Nghaerfyrddin. Er na chyrhaeddod y grŵp y 
llwyfan – fe berfformiodd pawb yn wych! 
Diolch yn fawr i Leah ac i Rhian am 
hyfforddi ac i Richard am gyfeilio. 

Cwrs Sbaeneg Byr 
i Ddechreuwyr 

Ydych chi’n bwriadu mynd ar wyliau i 
Sbaen neu i Dde America yn yr haf ? 

A fyddai diddordeb gennych mewn 
dysgu ychydig  o’r iaith cyn mynd? 
Cwrs Sbaeneg byr (6 wythnos) i’ch 
paratoi chi cyn mynd ar eich gwyliau! 
Fe fydd y cwrs yn dechrau Nos 
Fawrth, Mehefin y 5ed yng 

Nghanolfan Gymunedol Treganna. 
Cost y cwrs yw £30 

Am ffurflen gais neu mwy o fanylion, 
cysylltwch ag 

angharad@mentercaerdydd.org 
neu ffoniwch y swyddfa. 

Welsoch chi 
Gari Sir Gâr 
yn Eisteddfod 

yr Urdd? 
Lliwiwch y llun. 

CYDNABYDDIR CEFNOGAETH 

I’R CYHOEDDIAD HWN 
www.bwrdd­yr­iaith.org 

Gorffennwch y pennill. Gwnewch yn 
siwr ei fod yn odli ac yn gwneud 
synnwyr. 

Yn y môr y mae ‛na bysgod, 
Yn y môr y mae ‛na  _____ 
Yn y môr y mae  ________ 
Yn y môr y mae  ________ 

morfilod  gwylanod crancod  siarcod 
cathod  eliffantod moch byjis tywod

CYLCH MEITHRIN EFAIL ISAF 
Bob Bore 

Mawrth, Mercher, Iau a Gwener 
9.30  ­  11.30 

Yn Neuadd y Pentref, Efail Isaf 
Manylion: 01443 208806 

TI A FI  BEDDAU 
Bob Bore Mercher 
10.00 ­ 11.30a.m. 

yn Festri Capel Castellau, Beddau 

TI A FI TONTEG 
Bob Dydd Mawrth 

10  ­ 11.30 
yn Festri Capel Salem, Tonteg 

TI A FI CREIGIAU 
Bore Gwener 10 ­ 11.30am 

Neuadd y Sgowtiaid, 
Y Terrace, Creigiau 

Manylion: 029 20890009 

TI A FI PENTRE’R EGLWYS 
1.15­2.45p.m. Neuadd Y Plwyf 

Bob dydd Iau 

CYLCH MEITHRIN CILFYNYDD 
Bore Llun, Mercher a Iau 

9.30­11.30 
TI A FI CILFYNYDD 

Dydd Gwener 
9.30­11.30 

Neuadd Y Gymuned, 
Stryd Howell,Cilfynydd. 

Manylion: Ann 07811 791597 

CAPEL 
SALEM 

TONTEG 
GWASANAETHAU 

CYMRAEG 
DYDD SUL 9.30 - 10.30am 

Y GYMDEITHAS GYMRAEG 
POB NOS WENER 
7.00 - 8.30pm 

Cyfle i fwynhau cwmni 
Cymry Cymraeg. 
(02920 813662) 

Atebion i: Croesair Col 
34,  Pen  Bryn  Hendy,  Yr  Encil, 
Meisgyn, 
Pontyclun. CF72 8QX 
erbyn 20 Mehefin 2007 

Dyma gyfle arall i chi 
ennill Tocyn Llyfrau. 

Ar Draws 
1.  Gwneud sŵn gan iâr (7) 
5.  Glo mân (5) 
8.  Cynaeafu ŷd (3) 
9.  Tywalltiad byr o law (5) 
10.  Mur (3) 
11.  Salm (5) 
13.  Cysegru ag olew (7) 
14.  Ar bwys  (6) 
16.  Gwraig o foesau drwg (6) 
19.  Y waedlys (7) 
20.  Heb golli amser (2,3) 
21.  Côt wlanog (3) 
22.  Benywaidd carw (5) 
23.  Y mesur ar draws (3) 
24.  Hanes, chwedl (5) 
25.  Marwaidd, diflas (7) 

I Lawr 
1.  Talpog, anwastad (7) 
2.  Gŵr y clawdd (3) 
3.  Bat i chwarae tennis (5) 
4.  Tarth, caddug (6) 
5.  Pydru (7) 
6.  Prinder  bwyd  a  gysylltir  ag 

Iwerddon (5,4) 
7.  Dodi Olew (5) 
12.  Hepian (9) 
15.  Torri tir newydd (7) 
17.  Amlwg, hynod (7) 
18.  Niweidio, difrodi (6) 
19.  Pysgod sy’n byw mewn cregyn (5) 
20.  Dail poethion (5) 
23.  Pwll mawr o ddŵr (3) 

Atebion Mai 

Enillydd mis Mai 
Mrs G Edwards, Pontyclun 

Prynu ar­lein a 
chefnogi’r Fenter Iaith 

Gallwch gefnogi’r Fenter drwy 
wneud eich siopa ar­lein yn 
www.buy.at/menteriaith 

Dewis eang o Amazon, M&S, Littlewoods 
a gwasanaethau eraill. 

1  D  C  D  E  5  P  G 

B  R  I  W  S  I  O  N  E  L  W  A 

9  E  R  G  W  R  R 

G  W  Y  L  I  O  O  T  I  T  I  S 

12  G  13  I  N  G  14  15  D  16 

P  I  T  W  17  I  E  I  TH  E  G  O  L 

20  N  14  21  D 

C  Y  D  S  Y  N  I  O  L  W  M  P 

25  M  27  O  F  I  A 

O  D  L  I  A  D  E  W  N 

31  A  O  I  21  R  I  T 

O  R  E  N  A  B  E  R  A  F  A  N 

34  O  C  D  DD  D  CH

Canolfan 
Gartholwg yn rhan 
o ddathliadau 
Parti Ponty… 

Er  bod  cyrsiau  tymor  yr  Haf  yn 
prysur  ddirwyn  i  ben mae  amserlen 
y  Ganolfan  Dysgu  Gydol  Oes  yng 
Ngartholwg  yn  parhau  yn  brysur. 
Mae’r arlwy yn amrywiol  iawn dros 
fisoedd yr Haf gyda gweithgareddau 
ar gyfer pobl o bob cenhedlaeth. 
Os  ydych  yn  awyddus  i  brofi 

prynhawn  o’r  gorffennol  beth  am 
alw  draw  i  weld  y  Pencoed  Players 
yn  perfformio  amrywiaeth  o 
gerddoriaeth,  dawns  a  chan  ar 
Fehefin 8 am 2p.m. Yn ogystal bydd 
noson  arbennig  ar  gyfer  tadau  a’u 
meibion a’u merched ar Fehefin   14 
i  ddathlu Sul y Tadau. Bydd cyfle  i 
brofi amrywiaeth o chwaraeon hen a 
newydd  a  bydd  cystadlaethau 
arbennig i weld pa genhedlaeth sydd 
orau.  Cofrestrwch  yn  gynnar  er 
mwyn osgoi siom. 
Mae’r  Ganolfan  yn  falch  iawn  o 

gael cyfrannu at weithgareddau Parti 
Ponty  eleni  trwy  drefnu  Noson 
Lawen  ar  Orffennaf  5.  Ymhlith  yr 
artistiad  yn  perfformio  ar  y  noson 
bydd  Fflur  Dafydd,  Delwyn  Sïon  a 
chôr Ysgol Gynradd Gartholwg. 
Ydych  chi’n  riant  neu’n  blentyn 

sydd  yn  chwilio  am  weithgareddau 
diddorol dros yr haf? O Awst 13­24 
bydd  gweithgareddau  dyddiol  yn  y 
Ganolfan,  o  chwaraeon  i  sesiynau 
crefft  a  ffilmiau.  Yn  ogystal,  bydd 
ardal chwarae am ddim i blant bach. 
Yn olaf, dymuna’r Ganolfan ddiolch 
am  y  gefnogaeth  ddiweddar  i’r 
d iwr n o d   a m l d d iwy l l i a n n o l 
llwyddiannus ynghyd â’r gefnogaeth 
i  lansiad  y  grŵp  perfformio 
cymunedol  sydd  ar  fin  gael  ei 
sefydlu.  Os  ydych  chi  neu  eich 
cymdeithas  am  fod  yn  rhan  o’r 
prosiect  perfformio  cymunedol 
cyffrous newydd nid yw’n rhy hwyr 
­ cysylltwch â’r Ganolfan. 
Am  wybodaeth  bellach  ynglŷn  â 

gweithgareddau  Canolfan  Dysgu 
Gydol  Oes  Gartholwg  beth  am 
ymweld â’r wefan 
www.campwsgartholwg.org.uk  neu 
ffonio 219589. 

YSGOL 
GARTH OLWG 

Pêl­rwyd 
Cynhaliwyd  twrnament  pêl­rwyd  i 
Ysgolion  Cymraeg  y  clwstwr  yn 
Ysgol Gyfun Rhydfelen ar ddechrau’r 
mis. Llongyfarchiadau mawr i dîm yr 
ysgol  a  ddaeth  yn  drydydd  allan  o 
chwe thîm. Da iawn chi! 

Côr 
Mwynheuodd Côr yr ysgol gyngerdd 
gyda  chôr  Meibion  Llantrisant  yng 
Nghanolfan  Gydol  Oes  Garth  Olwg 
ar ddiwedd mis Mawrth. Braint oedd 
cael  perfformio  ar  lwyfan  o  flaen 
cynulleidfa  fawr,  a  chael  rhannu’r 
llwyfan  gyda  chôr  proffesiynol  a 
thalentog. Diolch yn fawr iawn i Mrs 
Bode  am  gyfeilio  i’r  côr  ar  fyr 
rybudd. 

Diwrnod Ewyllys Da 
Ar  Fai  y  18fed,  buom  yn  dathlu 
Diwrnod  Ewyllys  Da.  Fel  rhan  o’n 
dathliadau, fe ddaeth y plant i’r ysgol 
mewn  gwisgoedd  rhyngwladol.  Yn 
ystod  gwasanaeth  yr  ysgol,  cafodd 
pob  dosbarth  gyfle  i  ddangos  eu 
gwisgoedd,  a  thrafod  y  Neges 
Ewyllys Da. 
Fel  rhan  o’r  dathliad,  aeth  pob 

dosbarth i fyny i Ganolfan Gydol Oes 
Garth  Olwg  i  gymryd  rhan  mewn 
gweithdai  rhyngwladol  gwahanol. 
Cafodd  rhai  dosbarthiadau  weithdy 
dawnsio bola ac eraill gyfle i wrando 
ar storïwr a chanwr o’r India. 

Wythnos India 
Braf  oedd  cael  dathlu  wythnos  India 
yn ein hysgol. Cafodd y plant amryw 
o brofiadau o ddysgu dawns Indiaidd 
gyda  Mrs  Passfield,  blasu  bwyd  o 
India,  yn  ogystal  â  gwisg  Sari. 
Mwynheuodd pawb yn fawr. Hoffem 
ddiolch  yn  fawr  i’r  holl  ymwelwyr a 
ddaeth i’r ysgol i siarad gyda’r plant, 
ac wrth gwrs Mrs Passfield. 
Cafodd plant dosbarth Mr Cooper a 

Mrs  Evans  hwyl  pan  ddaeth 
perchennog  bwyty  Shaz  i’r  ysgol. 
Roedd  y  plant  wrth  eu  boddau  yn 
blasu  gwahanol  fathau  o  fwyd 
Indiaidd gan gynnwys cyri, teisennau 
a  losin  traddodiadol.  Diolch  am  eu 
holl  roddion  gan  gynnwys  Sari 
traddodiadol. 

Myfyrwraig 
Croeso  cynnes  i  Ceri  Morgan  sydd 
wedi  dod  atom  o  Brifysgol  UWIC  i 
gwblhau ei hymarfer dysgu. 

Connecting classrooms 
Rydyn ni’n  falch  iawn bod ein cais  i 
weithio  gydag  ysgolion  Pont  Sïon 
Norton  a  Rhydfelen  ar  raglen 
‘Connecting  Classrooms’  y  Cyngor 
Prydeinig wedi bod yn llwyddiannus. 
Mae’r  rhaglen  yn  cysylltu  ysgolion 
ym  Mhrydain  gydag  ysgolion  yn 
Affrica.  Bu  Rhian  Morris  yn 
cynrychioli  ein  clwstwr  yn  Ethiopia, 
er  mwyn  cwrdd  ag  athrawon  o 
wledydd  Affrica  ac  i  ffurfio 
partneriaeth  gyda  dau  glwstwr  o 
ddwy wlad yn Affrica. Rydyn ni wedi 
ffurfio partneriaeth gydag ysgolion o 
Kampala yn Uganda a Soweto yn Ne 
Affrica. 
Mae’r  Cyngor  Prydeinig  yn 

ariannu’r  tri  chlwstwr  am  y  tair 
blynedd  i  gyd­weithio  ar  brosiectau 
addysgol.  Yn  ystod  y  flwyddyn 
gyntaf  rydyn  ni’n  mynd  i  roi 
cyfleoedd i’r plant gysylltu â’i gilydd 
drwy  e­bost,  llythyron  a  fideo  ­ 
gynhadledd. Bydd y plant yn gwneud 
prosiect  ar  eu  hardal  leol  ac  yn  creu 
fideo o ddawnsfeydd a  cherddoriaeth 
draddodiadol.  Bydd  y  prosiectau  a’r 
fideo yn cael eu hanfon i’r gwledydd 
yn Affrica. 

Teithiau Twm Tedi 
Mae  Twm Tedi  newydd  ddod  'nôl  o 
daith  i  Ethiopia  gyda  Mrs  Morris. 
Aeth Twm i Addis Ababa i gwrdd ag 
athrawon  o  wledydd  Affrica. 
Mwynheuodd  y  daith  yn  fawr,  yn 
enwedig y dawnsio! 

Eisteddfod 
Dymunwn yn dda  i dîm y Gan Actol 
a  fydd  yn  cynrychioli’r  Sir  a’r  ysgol 
yn  Eisteddfod  Genedlaethol  yr  Urdd 
yng Nghaerfyrddin. Diolch  o  galon  i 
Mrs Widgery a Mr Cooper am eu holl 
waith caled. Dymunwn yn dda hefyd 
i Osian Gruffydd  a  fydd  yn  cystadlu 
yn y gystadleuaeth Adrodd Dan 8.

Tîm Pêl­rwyd yr ysgol 

Lluniau 
Ysgol Garth Olwg 

Rhian Morris yn Ethiopia 

Twm Tedi gyda 
Chapten yr awyren ar 
ei ffordd i Ethiopia 

Dawnsio Indiaidd 

Blasu bwyd Indiaidd 

Wythnos Indiaidd 

Croesawu perchennog bwyty Shaz 

Dosbarth yn Addis Ababa

FFYNNON TAF   NANTGARW 
A GWAELOD Y GARTH 

Gohebydd Lleol: Martin Huws 
029 20 811413 neu martin@huws1.fsnet.co.uk 

TONTEG A 
PHENTRE’R 

EGLWYS 

Gohebydd Lleol: Sylvia Fisher 
sylfia@yfishers.freeserve.co.uk 

01443 218 266 

Llongyfarchiadau  i  Sarah  Unett  o 
Donteg  (merch  Glenys  a  Gordon 
Unett,  Neyland  Close)  a  Gareth 
Davies o Benarth ar enedigaeth mab, 
Dylan  Owen  yn  Ysbyty  Sagar 
Apollo  ym Mangalore,  India. Mae’r 
dda u   deu lu   yn   a n f on   eu 
llongyfarchiadau ac mae pawb yn yr 
ardal yn sicr o fod yn dymuno’n dda 
i’r babi newydd a’i rieni. 

‘NODWEDDION RHAGOROL’ 
Cafodd  adroddiad  arolwg  Ysgol 
Gwaelod­y­garth  ei  gyhoeddi  ar  Fai 
10. Pwrpas yr arolwg, o dan arweiniad 
Eleri Betts,  oedd adrodd  am safonau’r 
disgyblion,  ansawdd  yr  addysg, 
ansawdd  yr  arweinyddiaeth  a 
chyfraniad  yr  ysgol  at  ddatblygiad 
ysbrydol,  moesol,  cymdeithasol  a 
diwylliannol y disgyblion. 
Casglodd  yr  adroddiad  fod  hon  yn 

“ysgol  dda  gyda  nodweddion 
rhagorol”  a’i  bod  hi’n  “gymuned 
hynod o hapus lle mae’r disgyblion yn 
gweithio  a  chwarae’n  gynhyrchiol 
gyda’i  gilydd  mewn  dosbarthiadau 
Cymraeg a Saesneg.” 
“Rwy’n  credu  taw  sylfaen  ein 

llwyddiant  ni,”  meddai’r  prifathro 
Gerwyn  Williams  “yw’r  bartneriaeth 
rhwng staff ymroddedig, rhieni brwd a 
llywodraethwyr gweithgar.” 
Yn  ôl  yr  adroddiad,  mae  180.5  o 

ddisgyblion  ar  y  gofrestr,  131.5 
ohonyn  nhw’n  derbyn  eu  haddysg 
drwy gyfrwng y Gymraeg. Daw 9% o 
gartrefi  lle  mae’r  Gymraeg  yn  brif 
iaith.  Mae  mwyafrif  y  disgyblion  o 
F fynnon  Taf,   Tongwynlai s   a 
Nantgarw. 
“Roedd adroddiad Estyn yn 2001 yn 

dda ond rwy’n teimlo fod hwn yn fwy 
llwyddiannus,  yn  enwedig o gofio  fod 
yr  arolwg  ar  adeg  anodd  ac 
aflonyddgar,” meddai’r prifathro. 
“Mae’r  adroddiad  yn  cydnabod  bod 

cryfder y staff  yn ystod  y  cyfnod hwn 
wedi sicrhau bod morâl yn uchel a bod 
ethos cynnes a  chyfeillgar  yr  ysgol  yn 
parhau.” 

DECHRAU CYFNOD? 
Yn  rhifyn  Ebrill  sonion  ni  am  y 
diwrnod  trist  pan  fu  raid  i Neil  o  hen 
siop  Spar  gau  am  y  tro  ola.  Am 
wythnos  roedd  arwydd  wedi  bod  yn 
ffenest  ei  siop:  “’Wy’n  diolch  i  bawb 
sy wedi ‘nghefnogi i ers 10 mlynedd.” 
Ar  y  pryd  doedd  neb  yn  siŵr  beth 

fyddai’n  digwydd. Mae’r  dyfalu  wedi 
dod i ben ­ y cwmni marchnata ar lawr 
cynta’r  adeilad,  Super  Splash,  wedi 
gwneud cais am ganiatâd cynllunio. 
Os  yw’n  cael  ei  gymeradwyo,  bydd 

swyddfa ar y llawr gwaelod a ffrynt yr 
adeilad yn cael ei newid. 

LLE BYDD MWG BYDD TÂN 
Mae tafarn yng Nghernyw wedi ceisio 
ei  gorau glas  i osgoi’r gwaharddiad ar 
fwg  fydd  yn  dod  i  rym  yn  Lloegr  ar 
Orffennaf 1. 
Roedd landlord Arfau Periw, gafodd 

ei  chodi  yn  y  ddeunawfed  ganrif  ym 
Mhensans, wedi  gwneud cais  i  fod yn 
llysgenhadaeth  ac  wedi  addo  y 
byddai’r staff yn dysgu Sbaeneg ac yn 
prynu llama. 
Anfonodd  Llysgennad  Periw  ym 

Mhrydain  Ricardo  Luna  Mendoza 
lythyr  at  Debbie  Trevithick  yn 
gwrthod  y  cais  oherwydd  “rheolau 
rhyngwladol”. 
Dywedodd  yr  Adran  Iechyd  yn 

Lloegr na fyddai’r gwaharddiad ar fwg 
yn  effeithio  ar  lysgenadaethau.  “Ond 
ym  Mheriw  mae  gwaharddiad  ar 
smygu wedi bod ers 1991.” 

ADFERIAD BUAN 
Ry’n  ni’n  dymuno  adferiad  buan  i 
Rhys  Daniel,  Llygad  y  Ffynnon, 
Ffynnon Taf,  gafodd  glun  newydd  yn 
Ysbyty Llandochau ger Penarth. 
Er  bod  “cymhlethdodau,”  mae’n 

ennill tir. 

ATAL Y GWANWYN 
Fel  y  gwyddoch  chi,  cân  Serbia 
enillodd  Gystadleuaeth  Eurovision 
2007  yn  Helsinki.  Hwn  oedd  y  tro 
cynta  i  Serbia  ennill  ­  a’r  tro  cynta  i 
Iwerddon  ddod  yn  ola.  Yr  Iwcrain 
oedd yn ail a Rwsia’n drydydd. 
Enw  cân  Iwerddon  oedd  Does  Dim 

Modd  Atal  y  Gwanwyn  a’r  awdur 
oedd  John  Waters,  colofnydd  papur 
newydd yr Irish Times. 
Yn  ei  golofn  yr  un  diwrnod  â’r 

gystadleuaeth  roedd  wedi  dweud: 
“Dyw  hi  ddim  yn  bosib  colli  yn  y 
gystadleuaeth  hon.”  Wel,  John  bach, 
mae’n bosib dod yn 24ydd allan o 24. 

TAIR HWRE 
Llongyfarchiadau  i  Robert  Jones  o 
Ffynnon  Taf  a  Richard  Andrews  a 
Luke Williams o Nantgarw enillodd eu 
beltiau du Tae Kwon Do. 
Roedd y cyflwyno mewn seminar yn 

Neuadd Pentre Ffynnon Taf ar Fai 12. 

DIGON I GNOI CIL DROSTO 
Roedd  cinio  blynyddol  Tîm  Rygbi 
Ffynnon  Taf  yn  llwyddiannus  ar  Fai 
12.  Dewi  Griffiths  o  Radio  Wales 
gyflwynodd  y  gwesteion,  Bleddyn 
Williams a’r Doctor Jack Mathews, a’r 
gŵr  gwadd  oedd  Phil  Steele  sy’n 
dysgu plant methedig. 
Ymhlith enillwyr y gwobrau oedd: 
Chwaraewr y Flwyddyn, Tîm Cynta: 

Matthew Smith 
Chwaraewr  y  Flwyddyn,  Ail  Dîm: 
Anthony Bonetto 
Gweinyddwr  y  Flwyddyn:  Dai 
Collins 
Dyn  Clwb  y  Flwyddyn:  Roger 

Watkins 
Enillydd Gwobr  y Cadeirydd: Geoff 

Bowden 
Llongyfarchiadau iddyn nhw i gyd. 

DIGWYDDIADAU 
CAPEL BETHLEHEM, Gwaelod­y­ 
garth, 10.30am. Mehefin 3: Parchedig 
Noel  Gibbard,  Cymundeb;  Mehefin 
10:  Parchedig  Ieuan  Davies;  Mehefin 
17: Parchedig Eric Jones; Mehefin 24: 
Parchedig Owain Llŷr Evans. 

CYLCH  MEITHRIN  Ffynnon  Taf, 
9.30­12,  ddydd  Llun  tan  ddydd 
Gwener.  Taliadau:  £4.75  y  sesiwn.  Ti 
a  Fi,  1.15­2.30  bob  dydd  Mawrth. 
Taliadau: £1.50 y sesiwn. 

CYMDEITHAS  ARDDWROL 
Ffynnon  Taf  a’r  Cylch:  ddydd 
Mawrth  cynta’r  mis,  Clwb  Cyn­ 
Aelodau’r Lluoedd Arfog, Glan­y­llyn. 
Manylion oddi wrth Mrs Toghill,  029 
20 810241.

YSGOL GYFUN 
RHYDFELEN 
www.rhydfelen.org.uk 

Adroddiad Cynaliadwyedd 
Ddydd  Mawrth,  Chwefror  27ain  daeth 
Mr Phil Grant, y pensaer a gynlluniodd 
ein  hadeilad,  i’r  Theatr  i  siarad  â’r 
chweched  am  gynaliadwyedd  a’i 
bwysigrwydd  ym  mywyd  pob  dydd. 
Diffiniad  o  gynal iadwyedd  yw 
datblygiad  sy’n  cyrraedd  anghenion  y 
presennol  heb  gymrodeddu’r  gallu'r 
cenedlaethau’r  dyfodol  i  gwrdd  â’u 
hanghenion eu hun. Mewn oes lle mae’r 
effaith tŷ gwydr a’r tanwyddau ffosil yn 
rheoli’r newyddion, mae cynaliadwyedd 
yn bwnc pwysig iawn yn ein bywydau. 
Roedd  y  cyflwyniad  yn  ddiddorol 

iawn, yn enwedig pan siaradodd am sut 
mae  cynllun  yr  ysgol  yn  helpu  lleihau 
maint yr egni ac felly’r carbon deuocsid 
mae’r  ysgol  yn  ei  ddefnyddio.  Er 
enghraifft,  trwy  ystyried  pa  lwybr  mae 
golau’r  haul  yn  ei  gymryd,  gallwch 
leihau  maint  yr  egni  rydych  yn  ei 
ddefnyddio trwy olau a gwres. 
Mae cynllun yr ysgol yn cylchdroi fel 

bod yr ystafelloedd  yn y bloc cyntaf yn 
wynebu’r  dwyrain  a’r  gorllewin  ac 
mae’r  ystafelloedd  yn  y  bloc  olaf  yn 
wynebu’r gogledd a’r de.  Mae’r cynllun 
yma yn sicrhau bod pob ystafell yn cael 
digonedd o olau trwy gydol y dydd. 
Roedd pawb yn gwybod bod  yr ysgol 

yn  ailgylchu  deunyddiau  fel  papur  ond 
doedd dim llawer yn ymwybodol bod yr 
ysgol hefyd yn ailgylchu dŵr.   Mae to'r 
adeilad  yn  casglu’r  glaw  sy’n  cyflenwi 
dau  danc  o dan  y  ddaear,  a’r    dŵr  yma 
sy’n cael ei ddefnyddio yn y tai bach. 
Pwysleisiodd  Mr  Grant  bwysigrwydd 

sut  y  gall  pethau  ar  raddfa  lai  fel  hyn 
wneud  gwahaniaeth  mawr  yn  yr  hir 
dymor.  Mae cynaliadwyedd yn bwnc y 
mae’n  bwysig  codi  ymwybyddiaeth 
pobl ifanc ohono. 

Bethan Ross, Blwyddyn 13. 

Cynaliadwyedd a’n Byd Ni 
Ddydd  Llun  a  dydd  Mawrth,  26  a  27 
Chwefror  roedd Blwyddyn  9 wedi  cael 
cyfle  i  fwynhau  cwmni  ymwelwyr  o 
Bartneriaeth Addysg a Busnes Rhondda 
Cynon Taf oedd yn yr ysgol. 
Roedd yr ymwelwyr wedi dod i siarad 

â  ni  am  eu  swyddi  a  sut  maen  nhw’n 
chwa r e   r h an   i   dd i og e lu   e i n 
hamgylchedd.    Un  o’r  ymwelwyr  oedd 
Sue John.  Roedd hi wedi dod i siarad â 
ni  am  “The Move  Your  Food Makes”. 
Yn  y  gweithgaredd  yma  roedden  ni 
wedi  trafod  y  gwahaniaeth  rhwng 
bwydydd  o’r  wlad  yma  a  bwydydd  o 
wlad tramor.   Gwelom ni ar fap pa mor 
bell oedd bwydydd gwahanol yn  teithio 

i  gyrraedd  y  wlad  yma.    Roeddem  ni 
hefyd  yn  trafod  pa  fwydydd  oedd  y 
goreuon a safbwynt yr amgylchedd. 
Daeth Danielle Cowell  i  ymweld  â ni 

hefyd.   Roedd Miss Cowell  yn  siarad  â 
ni  am  gynhesu  byd  eang.    Roedd  hi’n 
dangos  i  ni  pa mor  boeth  fydd  hi  yma 
yng  Nghymru  ymhen  95  mlynedd  ac 
mae’n boeth ofnadwy.  Roedd rhaid i ni 
greu poster i ddangos effeithiau cynhesu 
byd  eang  a  sut  i  stopio  hyn  rhag 
ddigwydd.    Roedd  hi  hefyd  yn  sôn  am 
ffyrdd  syml  gallwn  eu  mabwysiadu  i 
leihau cynhesu byd eang. 
Roedd  dau  ymwelydd  arall  o’r 

Cyngor,  sef  Helen  Bradley  a  Gillian 
Perry.    Roeddem  ni  wedi  dysgu  am  y 
sbwriel  sydd  yma  yn  Rhondda  Cynon 
Taf.    Gwelom  ni  luniau  o’r  sbwriel  a 
gweld  ffigyrau’r  arian mae’r  cyngor  yn 
ei  wario  ar  lanhau  sbwriel.  Ar  ôl 
gwneud hyn roedd rhaid i ni feddwl am 
ffyrdd  eraill  i  stopio  pobl  rhag  gollwng 
sbwriel. 
Roeddem  yn  falch  o’r  cyfle  yma  i 

ddysgu  sut  mae  helpu  sefyllfa  sy’n 
bygwth pawb a phopeth o’n cwmpas ni. 

Jay, Bethan ac Ellie, Blwyddyn 9. 

Wythnos Gynaliadwyedd 
Ddydd  Mawrth  y  27ain  o  Chwefror 
aethom ni i weld stondinau gwahanol yn 
y Ganolfan Gydol Oes a oedd yn dilyn y 
thema  o  edrych  ar  ôl  ein  Byd.  Un 
stondin  oedd  ailgylchu.  Dysgom  ni  y 
gallwn  ailgylchu  llawer  o  bethau. 
Roedd  ganddyn  nhw  luniau  o  beth 
gallwn ni ei ailgylchu a lluniau o bethau 
oedd yn amhosib eu hailgylchu. 
Roedd y stondin yn cynnig pethau am 

ddim  fel  pensiliau  a  oedd wedi  cael  eu 
gwneud o ddefnyddiau a oedd wedi cael 
eu  hailgylchu  e.e.  papur  arian.    Roedd 
llawer  mwy  o  stondinau  e.e.  Sut  i 
barchu ein byd naturiol (gan gynnwys y 
pili­pala  a’r  ystlumod)  a  stondin  am 
bwysigrwydd peidio  â  thaflu  sbwriel  ar 
y  llawr.    Roedd  pob  stodnin  yn 
ddiddorol ac yn rhoi pamffledi diddorol 
a defnyddiol. Cawsom ni dipyn i feddwl 
amdano! 
Mirain Williams, Gwennan Rogers a 
Stephanie Williams, Blwyddyn 10. 

Taith Sgïo Awstria 2007 
(Lluniau tudalen 16) 
Mynyddoedd  gwyn   yr   Alpau, 
golygfeydd  prydferth  a  hwyl  di­ 
bendraw!   Dyna oedd profiad taith sgïo 
Awstria i 51 o ddisgyblion Ysgol Gyfun 
Rhydfelen  pan  aethant  ar  daith  sgïo  ac 
eir­fyrddio ddiwedd mis Mawrth. 

Roedd  meddwl  am  wario  23  awr  ar 
fws  yn ddigon i ddiflasu hyd  yn oed  yr 
aelodau  mwyaf  positif  yn  y  grŵp,  ond 
nid  diflas  oedd  y  siwrnai  hir.    Cafwyd 
adloniant  gan  un  neu  ddau  aelod 
‘lliwgar’  o’r  grŵp  ac  roedd  bwrlwm 
sŵn  y  caneuon  rygbi  yn  ddigon  i 
ddiddanu pawb am oriau ­ hyd yn oed yr 
athrawon! 
Wrth  gyrraedd  y  gwesty  tua  hanner 

dydd  roedd pawb wedi blino’n lan, ond 
ni  pharodd  y  blinder  yn  hir  wrth  i’r 
golygfeydd  prydferth  o  lyn  Zell,  a’r 
mynyddoedd  yn  y  cefndir  gynhyrfu 
pawb wrth feddwl am yr wythnos o sgïo 
oedd o’u blaenau. 
Rhywsut  yng  nghanol  y  cyffro, 

llwyddodd  pawb  i  gael  rhywfaint  o 
gwsg  ar  y  noson  gyntaf!  Ar  y  bore 
cyntaf  roedd  pawb  lan  yn  gynnar  a’r 
bwrlwm  yn  amlwg  unwaith  eto  o 
amgylch  y  bwrdd  brecwast.    Ar  ôl 
brecwast  teithiom ar y bws at waelod  y 
llethrau  ­  ond  doedd  dim  eira  i’w weld 
yn  unman!    Roedd  yna  olwg  bryderus 
iawn  ar  wyneb Mr  Rogers!    Ond  wrth 
deithio  lan  y  mynydd  yn  y  gondola  i 
ryddhad  pawb  roedd  yno  ddigonedd  o 
eira.
Roedd y sgïo a’r eir­fyrddio yn wych. 

Datblygodd  pawb  yn  ystod  yr 
wythnos...er  bod  yna  un  neu  ddau 
gwymp  ‘spectacular’!  Un  atgof 
bythgofiadwy  oedd  pan  gwympodd  tair 
merch o’r  lifft gan achosi  i’r  lifft cyfan 
stopio!  Erbyn diwedd yr wythnos roedd 
bron pawb yn sgïo lawr y llethrau coch. 
Nid  ni  oedd  yr  unig  bobol  i  ddysgu 

pethau newydd yr wythnos yma.  Roedd 
yr  hyfforddwyr  sgïo  wedi  dysgu  rhai 
geiriau  Cymraeg.  Erbyn  diwedd  yr 
wythnos  roedd  ‘bore  da’  (mewn  acen 
Awstriaidd!)  yn  cael  ei  adrodd  trwy’r 
amser. 
Parhaodd  yr   hwyl   hyd  at   y 

nosweithiau  lle  gwnaethon  ni  lawer  o 
wahanol bethau fel nofio, bowlio 9 (’na 
brofiad  arall!),  noson  "Pizza"  ac  wrth 
gwrs roedd y siopa yn boblogaidd iawn 
gyda’r  merched!  Ar  y  noson  olaf 
trefnwyd  noson  wobrwyo  lle  roddwyd 
gwobrwyon i’r sgiwyr gorau. 
Ar  ddiwedd  yr  wythnos  roedd  yna 

dristwch mawr  yn  y  lle  bwyd wrth  i ni 
sylweddoli  bod  rhaid  i  ni  fynd  adref,  a 
gwario 23 awr arall ar y bws!  Roedd y 
daith  yn  llwyddiant  mawr,  llawn  hwyl, 
chwerthin  a  phrofiadau  hapus.  Roedd 
ymddygiad  y  disgyblion  yn  wych  a 
datblygodd  perthynas  dda  rhwng  y 
disgyblion a’r athrawon ar y daith. 
Hoffem  ddiolch  yn  fawr  i’r  athrawon 

am fynd ar y daith ac yn arbennig efallai 
i  Mr  Rogers  am  drefnu  a  rhoi  profiad 
bythgofiadwy  i  ni.  Rydym  yn  edrych 
ymlaen at y daith nesaf yn barod! 

Yazmin Timothy a Ceri Tucker, 
Blwyddyn 12.

Ymweliad Apollo a Linda o Ysgol 
Bumbo, Umbale, Uganda, Chwefror 
2007 
Mae’r  ysgol wedi  ei  gefeillio  ag Ysgol 
Bumbo,  Umbale  yn  Uganda.    Ar  y 
trydydd  o  Chwefror  cawsom  ymweliad 
gan Apollo a Linda, dau athro o’r ysgol. 
Cafodd yr ymweliad ei drefnu trwy Mrs. 
Kath Rickett o gynllun gefeillio PONT. 
Ymwelon  nhw  â’r  adeilad  gan 

g yn nwys   ch we   gwe r s   m ewn 
ystafelloedd  amrywiol.  Cafodd  y 
wybodaeth  a  rannodd  yr  ymwelwyr 
gyda ni gryn effaith.  Er mwyn prynu un 
o’r  peiriannau  gwnïo  arbennig  a 
ddefnyddir  mewn  Tecstilau,  byddai 
angen  i  berson  yn Uganda weithio, heb 
fwyta  na  thalu  treth  am  gyfnod  o  dair 
blynedd. 
Derbyniwyd  rhai  llythyron  eisoes  gan 

ddisgyblion  o’r  ysgol,  ond  nid  yw  ein 
disgyblion  wedi  ymateb  eto.    Mae 
Apollo  wedi  addo  rhagor  o  lythyron,  y 
tro hwn oddi wrth blant o oedran  tebyg 
i’n plant  iau ni.   Mae angen, unwaith y 
daw'r llythyron, i ni fynd ati i’w hateb. 

Llyn Zell 
gyda'r 
mynyddoedd 
yn y cefndir. 

Edrych ymlaen at 
ddiwrnod ar yr eira 

YSGOL GYFUN 
RHYDFELEN 

(PARHAD) 

Apollo gyda disgyblion Blwyddyn 9  Gwers Gerddoriaeth Blwyddyn 7 

Lluniau Taith Sgïo Awstria 2007 

Bobby Singh gyda phlant Garth Olwg 
Plant Ysgol Kitchener, Caerdydd 

Gwyl Aml­ddiwylliannol Garth Olwg ­ 18 Mai


